
ዐውል 2.00 ነቅፈ18ይት ሰነት ዕልብ 12 አርቡዕ 19 ማርስ 2025

ክል አርቦዕ እብ ትግራይት ለትፈግር ሳምንታይት ጀሪደት

ልኡክ ኤረትርየ፡ እት ኒውዮርክ

እብ ርኢሰት መሕበር ወጠን 
አዋልድ አንሳት ኤረትርየ አሰይደ 
ተኽኣ ተስፋሚካኤል ለትመረሐ 
ልኡክ ኤረትርየ፡ ምን ዮም 10 
አስክ 21 ማርስ እት ኒውዮርክ 
እተ ገብእ ለሀለ 69ይ እጅትማዕ 
መፈወድየት ሓለት አዋልድ 
አንሳት ሻርክ ሀለ።

እትሊ እጅትማዕ፡ እብ ‘Bei-
jing 30’ ለልትአመር አህዳፍ 
ለትሳወ አብካት አዋልድ አንሳት 
እት እቅትሳድ፡ ስያሰት ወቴክኖሎጂ 
እግል ልትአከድ ገብእ ለጸንሐ 
ወለ ሀለ በራምጅ እንዴ ትጌመመ፡ 
ድወል ወመሓብር አዋልድ አንሳት 
ተጃርበን ለሓክየ ሀለየ።

ልኡክ ኤረትርየ እብ ተረቱ፡ 
ለትፈናተ ስቅራታት ለቡ 
እጅትማዓት እቱ እንዴ ሻረከ፡ 

ተእሪክ ወተጃርብ ኤረትርየ እት 
አከዶት መሳዋት ጅንስ እት ሸርሕ፡ 
መሻረከት አዋልድ እት ክሉ 
መጃላት ብናእ ወጠን ለወድሕ 
እብ ተፋሲል ሐብሬ ቀድም ሀለ።

መጥ-መጦርለ ገብእ ሀለ 
እጅትማዓት፡ ርኢሰት መሕበር 
ወጠን አዋልድ አንሳት ኤረትርየ 
አሰይደ ተኽኣ፡ ምስል ወካይል 
ሩስየ፡ ኬንየ፡ ፊሊፒንስ፡ ኩበ፡ 
ታንዛንየ፡ ክምሰልሁመ ምስል 
ርኢሰት መጅልስ ወጠኒ አዋልድ 
አንሳት መስር እንዴ ትራክበት፡ 
እት ቀድየት ለትሳዌት መሻረከት 
አዋልድ አንሳት ህድግ ወዴት።

እተ ህድግ፡ አሰይደ ተኽኣ፡ 
ስያሳት ሕኩመት ኤረትርየ እት 
ቀድየት አራዲ፡ አብደዮት ዐዋዲ 

ዴራይ፡ ክምሰልሁመ መሻረከት 
አዋልድ እት ተዕሊም ወማርሒት 
እግል ትትወቀል ለገብእ ጅህድ 
ወሄራሩ እንዴ ረከዘት ተውዴሕ 
ሀበት።

እምበል እሊ፡ እት ተጠዉር 
አዋልድ አንሳት ለአተርከዘ 
ዐላቃት እግል ልደቀብ፡ እት 
ቀድየት አዋልድ አንሳት እት 
እድንያይ በራምጅ እብ ሕበር 
እግል ልትከደም፡ ተጃርብ እግል 
መትባዳል ህድግ ትሉሉይ እግል 
ልግበእ ትፋኔት።

ልኡክ ኤረትርየ፡ እት ክሉ 
ለገብእ እጅትማዓት እንዴ ሻረከ፡ 
መባጥር ኤረትርየ እት ቀድየት 
ለትሳዌት መሻረከት አዋልድ እግል 
ልወድሕ ዶር ዐቢ ለአገዴ ሀለ።

እምተሓን ርማም ተዕሊም 2ይት ደረጀት፡ 
እት ቀበት ዐድ ወስዑድየ ልትሀየብ

ወጠንያይ እምተሓን ካልኣይት 
ደረጀት በህለት ‘ማትሪክ’ ማሌ 17 
ማርስ እት ክለ ለዐድ ክምሰልሁመ 
እት ርያድ ወጀደ-ስዑድየ፡ እብ 
ዓመት እት 16 መርከዝ ልትሀየብ 
ሀለ።

እትሊ እብ 12 መጃል ተዕሊም 
አስክ 23 ማርስ ለለአተላሌ ወጠንያይ 
እምተሓን፡ 50 ምእታይት አዋልድ 
ለብእቶም 24,306 መምትሕነት 
ሻርኮ ሀለው።

ምን መምትሕነት፡ 84.1 
ምእታይት እት መድረሰት ዋርሳይ 
ይከአሎ- ሳወ ርቱብ ድራሰት 
አካዲምየት ታበዖ ለጸንሐው 
ክምሰልሁመ ደረሰ መዳርስ ዕሉም 
ፈንየት ገበኦ እት ሀለው፡ 3,861 
እብ ድግማን ለለአምትሕኖ ክም 
ቶም ተአመረ።

እምበል እሊ፡ እት ከደማት 
ስጅን ወአትሐደሮት ለልትረከቦ 
61 ነፈር፡ ክምሰልሁመ እት 
አፍዐበት፡ ዐሪታይ፡ መንሱረ 

ወሐጋት በርናምጅ ምህሮ እግል 
ዐባዪ ታበዐ ለዐለየ 54 አንሳይት 
እትሊ ወጠንያይ እምተሓን ሻርኮ 
ሀለው።

ናይ ዮም ዓመት ዕልብ 
መሻርከት፡ ምን ናይ ደዓም እብ 
10.6 ምእታይት ወሰክ ክም አርአ፡ 
ምን መርከዝ ጌማም ወወጠንያይ 
መዕሀድ ተዕሊም ወብሑስ ዉቁል 
ለትረከበት ሐብሬ ተአፍህም።

ምግብ፡ እብ 31 ሚልዮን ነቅፈ አትሳናይ ጽርግያታት ገብእ
ቅስም ብናእ ዐማር አቅሊም 

ምግብ፡ እትለ ሐለፈት ሰነት 31 
ሚልዮን ነቅፈ እንዴ ከለፈ፡ ዲብ 
ሐድ 11 ኪሎ ምትር ጽርግያታት-
ካትራም መዲነት አስመረ አሳስያይ 
አትሳናይ ወደ።

እት ሰነት 2024 ምንለ 
አትሳናይ ለገብአ እግሉ ክጡጥ 
ወድዋር፡ አካን አተቡስ ዐዳገ-
ሐሙስ፡ ምን ደምቤ-ሰምበል አስክ 
ደንጎበ-ሰምበል፡ ምን መከረዪ 

ጣኢራት አስክ እስብዳልየት 
እሮተ፡ ድዋራት መክተብ መርከዚ 
ውዛረት ሐርስ፡ ምን ሜዳን ሄለል 
ሰብተምበር አስክ ጎዳይፍ፡ ክጡጥ 
ቪላጆ-ዐዲ ዶግዶ፡ ክመልሁመ 
ክጡጥ ማይተመናይ፡ ድዋራት 
ምስግድ ወብዕድ ለከምከመ 
ክምቱ፡ መስኡል ፈሬዕ ካልአይት-
ደረጀት ጽርግያታት ኢንጅነር 
ምስግነ እስቲፋኖስ ሐበረ።

ለሽቅል፡ እብ መዓወነት ቅስም 

በርከት እተይ ጣፍ እት ተሰነይእት ምዴርየት ተሰነይ  ሒን 
እንዴ ዐቀብከ  ዲብ ጫድቅ ሕሊል 
ጋሽ እብ ረይ ለልትዐመር ጣፍ፡ 
ፍገሪት ከም ትረከበት ምኑ ሐረስቶት 
ሸርሐው።

 እት ክፍለት ወርሕ ኖቨምበር 
ለዘርአው ጣፍ፡ እብ በራደት 
ወጠላለት እንዴ ትሰደ ዲብ ደረጀት 
ሰኔት ባጽሕ ክም ሀለ እንዴ ሐበረው 
ለሐረስቶት፡ እብ ውዛረት ሐርስ 

ብናእ ዐማር፡ ሸሪከት አስቤኮ፡ 
መሽሮዕ ዐዲ-ሃሎ፡ ክምሰልሁመ 
ቅስም ማይ ወፌሻይ-ርሶሕ 
አቅሊም ምግብ ክም ትሸቀ ህዬ 
ወድሐ።

ፍገሪትለ አትሳናይ ለገብአ 
እግሉ ጽርግያታት እብለ ከስስ 
ኢንጂነር ምስግነ፡ እብ ሰበብ ከራብ 
ዕጡል ለጸንሐ ከደማት መዋሰላት 
ሸዐብ ዲብ ክጡጥ ዐዲ ሶግዶ 
ወሰምበል ሰበት አምበተ፡ እግል 

መትነፍዐት ረህየት ክም ሀበ እንዴ 
አሸረ፡ ዲብ ሕፍዘቱ ወለነቅሰ ዲብ 
አታማም ዶሮም እግል ሊደው 
ትፋነ።

ቅስም ብናእ ዐማር አቅሊም 
ምግብ፡ መጥመጦር ሽቅየት 
ወአትሳናይ ጽርግያታት-ካትራም፡ 
ሽቅየት ወአስነዮት ክጡጥ አገር፡ 
ክምሰልሁመ ዲብ አትሳናይ 
ወወቲድ አሻይር ተራፊክመ ክም 
ከድም ልትአመር።

ለልዳሌ እግሎም ሽፍር ፌሻይመ 
ዲብ ርሽድ ትርበቶም ዶር ሰበት ቡ፡ 
ከም ለአተላልው ሸርሐው።

እት 23 ሄክታር ጣፍ ለዘርአ 
ሐረስታይ ሰለሙን ተወልደመህድን፡ 
መክተብ ሐርስለ ምዴርየት እበ 
ሀበዮምተ ጎማት እንዴ ትናየተ 
እብ ሕድት ለአንበተዩ ሐርስ ጣፍ፡ 

ዲበ ለዐቤ ከም መጽአ ወፍገሪቱ 
ለትትሐመድ ክምተ ሐበረ።

ጣፍ ጅህድ ወመታብዐት ሐቆ 
ረክበ፡ እተይ ሰኒ ከም ለሀይብ ለሸርሐ፡ 
ዲብ 50 ሄክታር ጣፍ ለዐምር ለሀለ 
ሐረስታይ ኤልያስ ተወልዴ እብ 
ጀሀቱ፡ እበ እሉ ረክብ እተይ እንዴ 
ትናየተ ለለዐምሩ ምድር ዲብ ወስክ 

ክም መጽአ አፍሀመ።
እት መክተብ ሐርስ ምዴርየት 

ተሰነይ በዐል መቅደረት ዐማር ብቅል 
አሰይድ ዐንደማርያም አምለሶም እብ 
ጀሀቱ፡ ዐማር ጣፍ፡ እብ ጀራዲን 
ወሐረስቶት ሑዳም ክም ትበገሰ 
እንዴ ሐበረ፡ እትሊ ወክድ እሊ እብ 
17 ሐረስታይ ልትዐመር ለሀለ 140 

ሄክታር ክም ሀለ፡ ምን ሄክታር ህዬ 
አስክ 12 ኩንታል ሰበት ልትረከብ 
ለለአትናይት ክምቱ አትአመረ።

 ሐረስቶት  ዲብ ክእነ ለትመስል 
ወራት እንዴ ረከዘው፡ ዲብ ሐቴ 
ኢነት እተይ ብዙሕ እት ለአፈሩ 
አረይ ከሳር ክም ገብኦ እንዴ ሐበረ፡  
ምን እሊ እግል ልድሐኖ ዘርእ ዜድ 
ወአብቃል ኣውለት እት ለሐባብሮ 
እግል ልክደሞ አትፋቀደ።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/07121322 
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ወዚረት ዐድል፡ ተውዴሕ እት ዐዳለት ተሀይብ

ውዛረት ዐድል፡ ዲብ ባልሖት 
ቅደይ መሻረከት ሙጅተማዕ 
ለለአዓቤ በራምጅ እትብግስት ክም 
ህሌት፡ ወዚረት ፍውዝየ ሃሽም 
ምስል ዔማት አክባር ቀበት ዐድ 
እተ ወዴተ መቃበለት ሐበረት።

ለዐለ ናይ ፍርድ ወራታት፡ 
ሙጅተማዕ እበ ለአሻረከት 
ድራሰት ወጌማም ነዋቅሱ እንዴ 

ትሌለ፡ ሙጅተማዕ ሰዋልፉ እበ 
ለአደምቅ አፍትሓት ቀዳም 
ለሽከረቱ አግቡይ ባልሖት ቅደይ 
እግል ለሀሌ እግል ልትሸቄ 
እንቡት ክም ሀለ ለሸርሐት 
ወዚረት ፎውዝየ፡ ሀደፍ ናይ እሊ 
በራምጅ ሙጅተማዕ ኤረትርየ  
ቀደዩ ምን ጅዋሁ እበ ፈግረው 
ላባም ወዐባዩ ሐል እግል ልርከበ 

ክምቱ አፍሀመት።
እብ አሳስ እሊ፡ ዲብ ክለ 

ወጠን ዲበ ለሀለየ 757 እዳረት 
ደዋይሕ 3,754 ልጃን እንዴ 
ተሐረየ ሽቅለን ለአነብተ ክም 
ህለየ፡ እሊ እግል ልግባእ ህዬ 
ምን ዮም 24 ሰብተምበር 2024 
አስክ 16 ፌብርዋሪ 2025 ዲብ 
ክሉ ምዴርያት ምስል ወካይል 
ሸዐብ፡ አንፋር መጅልስ፡ ልጃን 
ወመስኡሊን እዳራት ደዋይሕ 
ክም ተሀደገ ሸርሐት።

መስተዕምረት አፍትሓት ሸዐብ 
ኤረትርየ ምኑ እንዴ አዝመው 
ዓዳቱ ወሰዋልፉ እግል ለአብዱ 
ምንመ ከድመው፡ ሙጅተማዕ 
ኤረትርየ ላቱ ቀዋኒኑ አሳሲ እንዴ 
ሐፍዘ እቡ ልትመቃራሕ ክም 
ጸንሐ ለሸርሐት ወዚረት ፎውዝየ፡ 
ዲብ መደት ግድለ እግል ሕርየት 
እንዴ ኢተርፍ፡ ጀብሀት ሸዐብየት 

ዐመልያት ዕንታት እት እስብዳልየት አፍዐበት
እት እስብዳልየት አፍዐበት፡ 

እብ መዓወነት ውዛረት ዓፍየት 
ወፈሬዕ ዓፍየት አቅሊም ቅብለት 
በሐር ቀየሕ፡ እስብዳልየት አፍዐበት 
ወመሽሮዕ ሂማላየ ወእስብዳልየት 
ብርሃን ዐይኒ ዐመልያት ዕንታት 
ገብአ።

 ለምን ዮም 3 አስክ 9 ማርስ 
እግል 218 መዋጥን ለገብአ 
ዐመልያት፡ 207 ናይ ቅርሐት 
ወ11 ናይ ሕማማት ብዕድ ክምቱ፡ 
ለ19 ሐኪም ለሻረከው እተ 
ፊራሮ ለመርሐ በዐል መቅደረት 
ዐመልያት ዕንታት ዶ/ር እዮብ 

6ይ ርቱብ እጅትመዕ መሕበር ሐርስ ተጃረት አንሳት ኤረትርየ
መሕበር ሐርስ ተጃረት አዋልድ 

አንሳት ኤረትርየ፡ ማሌ 12 ማርስ ዲብ 
አስመረ 6ይ-ርቱብ እጅትምዑ ወደ።

መስኡለትለ መሕበር አሰይደ 
አብረሀት ሀብተገርጊሽ እትለ አስመዐተ 
ናይ መክሰቲ ከሊመት፡ መመቅርሐይት 
ልጅነት ዲብ ናይ ክልኤ ሰነት 
ዕምረ፡ ናይ ሰለስ-ሰነት ስትራቴጅያይ 
ስታቲብ ክም አትዳሌት ወእት ወሬሕ 
ፌብሩዋሪ 2025 ወጠንያይ ዋዕለ 
ክም ነዘመት ሐበረት።

ሰከረቴረት መሕበር አሰይደ 
ለተኺዳን ካሕሳይ ዲብለ ቀደመቱ 
ተቃሪር፡ አንፋር እብለ በንቱ ምህነት 
እንዴ ትከምከመየ እብ ሐሽም ክም 
ሸቅየ ክም ገብአ፡ እት ወሬሕ-ወሬሕ 
ለልትነዘም ዕፌ ባዛር ህዬ ለትትሐመድ 
ፍገሪት ክም ትረከበት ምነ አፍሀመት።

እምበል እሊ እብ መቅደረት ከርስ 
ናይ መሕበር ወእብ መዓወነት ውዛረት 
ሐርስ ወወጠንያይት ኮንፈደራልየት 
ሸቃለ ዲብ አርድ ወአፍረዮት፡ 
ጠቢዐታይ ወእብ አዳም ለትዳለ ሽፍር 
ወገበይ መትነፈዖቱ፡ ዐዳገ ወዐመይል፡ 
እዳረት ማልየት ወሰሉፍ፡ ሙነት 
ወገበይ ጽብጠተ፡ ክምሰልሁመ ዲብ 
መዕሸቢ ወዕላመት ለረከዘ ተእሂላት 
ክም ገብአ እንዴ  አሸረት ፈድለ 
ተሀየበ ተእሂላት፡ ለገብእ አትናያት 
ወጅህድ ትሩድ ናይ አንፋር፡ ዲብ 
ወሱክ ቀላየት፡ ደማነት ለቡ መዕሸቢ 
ወዕላመት ሽቅል-ዐቢ ክም ትሸቀ 
ወድሐት።

ወዚር ሐርስ አሰይድ አረፋይኔ 
በርሄ ህዬ፡ መሕበር ሐርስ ተጃረት 
አዋልድ አንሳት ኤረትርየ፡ ወራታቱ 
ወፈርያቱ ዶልከ እት ለዐቤ መጽእ 
ምንመ ህለ፡ ምን እሊ ለሀለዩ እንዴ 
ትጠወረ ዲብ ጅግረ እግል ልእቴ 
ሽቅል-ብዞሕ ክም ለአትሐዝዩ ወድሐ።

መሻርከት እብ ጀሀቶም፡ መሕበር 
ምስል መሕበር ወጠን አዋልድ 
አንሳት መዓወነት ሰኔት እግል ተሀሌ 
እግሉ፡ መትመዳድ መሕበር ዲብ 
ኩሉ አቅሊም እግል ልትወሳዕ፡ ሸባብ 
አዋልድ አንሳት ዲብ መሕበር እግል 

ተሕሪር ኤረትርየ  እት ሐርብ 
ለጸብጠቶም ሕቁቆም እንሳኒ 
እንዴ ሐፍዘት፡ ዲበ እለ ሐዘው 
ከም ገይሶ ወዲሀ፡ አተላላይ ናይለ 
ሰዋልፍ ክምቱ አብረሀት።

ወዚረት ፎውዝየ፡ “ ዐድል 
እግልነ መብዳእ ወሀደፍ ቱ” 
ሐቆ ትቤ፡ ስኒን ለወደ ወአጅያል 
ዐውል ለደፍዐ እቱ ግድለ እግል 
ዐድል ክም ዐለ እንዴ ወድሐት፡ 
እብለ ትፈናተ አስባብ ለሀስስ ለሀለ 
ሰዋልፍ እግል ኢልብዴ፡ ሰዋልፍ 
ሙጅተማዕ ለለኣኬ ዛህራት ዲብ 
ገበይ ራትዐት እግል ለአቅብል 
ውዛረት ዐድል እብ መጆብ 
በቃዐት፡ መፍሁም ወፍዕል 
ለኢተርፍ ዳይ እቱ ትከድም ክም 
ጸንሐት አፍሀመት።

ሙጅተማዕ፡ ሕሽመት 
ወድ አዳም ለለዐቅብ፡ እግል 
ውሕደት እጅትማዕየት አርድየት 

ለለአጠፍሕ፡ እግል ሕሽመት 
ወሰዳይት ሕድ ቴለል ሰኒ 
ለከልቅ፡ እብ ዐቢሁ ቀድያቱ 
እብ መፋሀመት ለባልሕ ክምቱ 
ለሐበረት ወዚረት ፎውዝየ፡ ለ800 
ሰነት ለወደ ዝያድ 600 ሰነት 
ለትወሰቀ ወሳይቅ ናይ ገባይልነ 
ቀዋኒነ አሳሲ፡ ምስል ሓለት 
ሓድረት ለገይስ እግል ልግባእ፡ 73 
ምእታይት  እብ ሸባብ ለቄመት 
መቅደረት አዳም ርክብት ክም 
ህሌት አከደት።

ወዚረት ፎውዝየ እት ደንጎበ 
ሙጅተማዕ ለልትበገስ ሀለ በራምጅ 
እብ ዋጅብ እግል ልፍሀሙ ፡ 
ፈሀሙ ለወቅል እብ ዔማት አክባር 
ለልትቀደም በራምጅ ጽቡጥ 
ክም ሀለ እንዴ ሐበረት፡ ሰዋልፉ 
ለለአደቅብ ወውሕደት ወውፋቅ 
እጅትማዒ ለከልቅ በራምጅ እግል 
ለሀሌ እግል ልትከደም ትፋኔት።

በየኔ ሐበረ።
 ቀደምለ ዐመልያት ዲብ 

ምዴርያት አፍዐበት፡ ነቅፈ፡ 
አዶብሐ ወቅሮረ ታያን ከም ገብአ 
ለሐበረ መስኡል ከዳማት ዓፍየት 
ነርስ አልአሚን እብራሂም፡ ፈድል 
መትሰባል ሐካይም ወመዓወነት 
እዳራት ደዋይሕ ለፊራሮ ዕውትት 
ክም ዐለት አብርሀ።

ቀደም እላመ ክእነ ለትመስል 
ፊራሮ ዐመልያት ዕንታት ዲብ 
እስብዳልየት ነቅፈ ጋብአት ከም 
ዐለት ለልትፈቀድ ቱ።

ልትከምከመ እግል ልትሸቄ፡ ጠለብ 
አካን ዝቤ ፈርያት ህዬ ሕስር እግል 
ልትሀየቡ ለልብል አፍካር ቀደመው።

ዲብ ደንጎበ መጅተምዐት፡ ዲብ 
ተቃሪር ወአፍገሮት ደስቱር መሕበር 
ህድግ ሐቆለ ወደው እትለ መጽእ 
ክልኤ-ሰነት ለትከድም መመቅርሐይት 
ጀሀት ሐረየ።

እት ሰነት 2003 ለተአትአሰሰ 
መሕበር ሐርስ ተጃረት አዋልድ 
አንሳት ኤረትርየ፡ ዲብ ወጠንያይ 
ስታቲብ ደማነት ቅዘ ላበ ሙነት 
ዶር እግል ለሀሌ እሉ ወመናበረት 
ዲብ ሐርስ ተጃረት ለሸቅየ አዋልድ 
አንሳት እግል ትሒስ፡ ሐን ዕዛል 
ውዛረት ሐርስ ከድም።

ከበር እስትሽሃድ
ገዲመት ሙናድለት ንግስቲ 

ዑቅባገርግስ በርሄ (ጓል ጆርጆ)፡ እት 
ዮም 15 ማርስ እት 68ይት ሰነተ እብ 
ሕማም አስተሽሀደት።

እት ሰነት 1974 እት ጀብሀት 
ተሕሪር ኤረትርየ ለተሓበረት ወእት 
ጄሽ ቅታል ለትየመመት ሙናድለት 
ንግስቲ ዑቅባገርግስ፡ እት ሐርብ 
ሐክር ድቁብ እንዴ ሳደፈየ እት እስሮ 
ሐቆለ ትክሬት፡ ዕዳም እንዴ ትፈረደት 
እት ስጅን ‘ዓለም በቃኝ’ ዲብ እንተ 
ሕርየት ሰበት መጽአት፡ ምስል ክሎም 
አሲሪን እንዴ ተዐተቀት፡ እት ኤረትርየ 
መጽአት።

እተ ሐልፈየ 34 ሰነት ህዬ፡ እት ዉዛረት ተጃረት፡ እዳረት ሚነት ባጽዕ 
ወከጥ ተጃረት መራክብ ኤረትርየ እብ ለትፈናተ መስኡልያት፡ እግል ሸዐበ 
ወወጠነ እብ መትሰባል ለከድመት መሔርባይት ተ።

ገዲመት ሙናድለት ንግስቲ ዑቅባገርግስ፡ በዐል ፈረዕ ወእም ኦሮ 
ዉ’ላድ ተ።

ዓደት ቀብረ ህዬ፡ ዮም 18 ማርስ አደሐ እት መቅበረት መሔርበት 
አስመረ ተ’መት።

መአሰሰት ከጥ ተጃረት ባክራት ኤረትርየ፡ እብ እስትሽሃድ ነፈረ 
ገዲመት ሙናድለት ንግስቲ ዑቅባገርግስ በርሄ ለትሰመዐየ ሐዘን ዲብ 
ትሸሬሕ፡ እግል ዓይለተ፡ መልህያም ንዳለ ወመሻቂተ “ኤማን ወሰብር 
ለሀበኩም ትብል።

ዐብደለ መ/ዐሊ (መዐልም)

ምን ሰኣል ዐስር ሖል፡ ፈጅአት ሐቴ ዶልምን ሰኣል ዐስር ሖል፡ ፈጅአት ሐቴ ዶል(8ይ ክፈል)

ሓምድ መሐሙድ እበ ምን 
መስኡሊኑ ትሀየበቱ ሳምን ህዳይ፡ 
ምስል ደሚሩ ሀም ገም እት ልብል 
አስክ መዲነት አፍዐበት አትጅሀ። 
እግለ እግሉ ቃስድ ለዐለ ህዳይ እት 
ወግም እንዴ ወደ ህዬ ለእግለን 
ህዩብ ለዐለ ሑዳት አምዕላት እት 
በዝሐ እቱ ህዳዩ እንዴ አትፋገረ 
አስክለ ምን ትብጊሰቱ ምስል 
አርወሐቱ እንዴ ትጋለደ ፍንቱየ 
ለዐለ ፈሲለቱ እግል ለአቅብል ደዐ 
እንዴ ወደ ጋይስ ዐለ። “ያረቢ ኖስከ 
ህሌከ ግድም አስክ እቅባለቼ እብ 
ሰላመቶም አጽነሐኒቶም ውላድ” 
እት ልብል ቱ ህዬ ሱሮሕ ምኒነ 
ለዐለ።

ላሊ እት ዋርድየት ለአትዋግረ 
ሐቆለ ትመየ፡ ጽብሕ ምድር ምን 
ድፈዕ ምክያም ቀደም ፈርድ እስቦሕ 
እግለ ግሩም ክፉፉ ጥብ ጡብ እት 
እንቱ አምበሰቴ እንዴ ተዐደ፡ ከእት 
ገለበ መጽአ፡ ከእግል ሱግ ዛልአንበሰ 
እዴ ማኑ እንዴ አትለዩ፡ እት ሰርሐ 
መጸአ። ክምን ሰርሐ አስክ ፎርቶ 
ምስል መኪነት ባኒ እንዴ ጌሰ፡ 
ክምናመ እት መኪነት ሓሪት እንዴ 
ሀሀንቀበ፡ መዲነት ሰንዐፌ አተ። ምን 
ሰንዐፌ ሰር አምዕል ዐዲ ቀይሕ፡ 
ሰገይነይቲ፡ ደቅምሐሬ፡ እት ልብል 
እብ ብሎኮ ገዳይፍ ሐቆ ቅያብ ሰቦዕ 
ወሰማን ወሬሕ አስመረ አተ። አዜመ 
ሰር አምዕል ምን አስመረ እንዴ 
ኢለዓርፍ ሳዐት አርበዕ እት ከረን 
ክማም ገብአ። ምን ከረንመ ግድም 
ለእግሉ ሓስብ ለዐለ ዐቢ ዳይ ሰበት 
ገብአ፡ ምስል ፈርድ አመቅረብ እት 
ክያል ዎሮት እንዴ ኢመጽእ ለእተ 
ዐበ ወለእግለ ፈቴ፡ ወለእበ ልትከኔ 
መዲነት አፍዐበት እተ ክማም ገብአ።

ዐድ አቡዬ ሐሙድ ወድ ዕመር 
ህዬ እሊ ረአይ ሓምድ ዋልዶም 
ዋፍቆ እቱ ገብእ? ወለ ምኖም 
እንዴ ኢፈቴ ጋስ ለዐለ ጅማዐቱ 
ቀደም እቅባለቱ ሐርብ እንዴ አተው 
እንዴ አንቀሰው ገብእ ጸንሑዉ 
ወለ ክምሰለ ሰሊመት ንየቱ እብ 
ሰላመቶም ጸንሑዉ? ኣላሁ ዓልም።

አቡዬ ሐሙድ ፈርድ አመቅረቡ 
እንዴ ትሰለ እተ ለእግል ፈርድ 
አመቅረብ ማደ ለዐለ ስጃደት፡ ልቡ 
እብ ሸቀላት ወሀማት እት ሾሽር 
ወተውስ እብ ስምጡ ጋብእ እት 
እንቱ እተ ጸሓይለ ወሬሕ እብሃዘት 
ሓምድ ወልዱ ትፋጀአ። 

ውሉድ ወዋልዳይ እብ ሰፈላል 
እት ነሐር አድሕድ በጸሐው። 
እሙመ ግድም ሳልሰይቶም ገብአት። 
ዐድ አቡዬ ሐሙድ አመት አለበ 
ክልኢቶም ለዋልዴን በደል ተዊስ 
እብ ሸቀላት ወሀመት እብ ፈርሐት 
ወለውቀት ዔረቱ ሽፍሮም፡፡”ከአፎ 
ህሌከ ይበ? እብ ሰላመትከ መጸአከ 
ሓምድ ስዒድ”? አቡዬ ሐሙድ 
እድሁ ጣሰሰ እበ ወአፉሁ ትሰአለ 
መስኪን እግሉ ለዋልዳይ ርሒም።

እሙመ እግል ወልደ ሓምድ 
ስዒድ ሻመለቱ ወጣሰሰቱ “ሚ ህሌከ 
እምከ ፍዛከ ትግበእ እት ሽሌሺ? አፎ 
ክምእኒ ጸለምከ እቼ ዐንጀ ቀይሕ? 
እሳት ኢኮን ትትገረሮ ህሌክም 
እማትክም ፍዛክም ልግበእ። ሕነ ላቱ 
ሚ እግል ኢንግበእ ገደ እምከ ዐንጀ 

ሽሂድ ሓምድ መሕሙድ ዑመርሽሂድ ሓምድ መሕሙድ ዑመር

ሽሌሺ። አባይ እግልክም ሕጌ ወዴነ 
ምኑ ወሕነ እንበልዕ ወእንሰቴ ህሌነ 
ሕብር ኢገብአ እግልነ እንዴ ኢኮን 
ዐንጀ ስዒድ” እት ልብሉ ክልኦት 
ዋልዴን እብ መጸአት ውላዶም ምን 
ልቦም ቀርደው ወፈርሐው።

ሓምድመ እግለ ረያም ትፈትለ 
ጭገሩ እት ረዋስስ “ማሸአለህ 
ወትባርክ አላህ ሽር አለብነ፡፡ ሰኒ 
ህሌነ። እምብል እሊ መሻቀላትክም 
እብነ። ምንክም ላቱ ሕነ ነሐይስ።” 
እት ልብል ህቱ ወዋልዴኑ እብ 
አሕዋል አድሕድ ትሰአለው 
ወበልሰው። ሐቆ ገሌታይ ናይ 
ሰላም ወቅት፡ ሓምድ ለምነ ማጽእ 
ለዐለ ሓለት ድፈዕ ወበክት ጎማት 
ለኢትሀይብ ሐጫር እጃዘት አምር 
ሰበት ዐለ ለእግሉ እንዴ አመመ 
ማጽእ ለዐለ ቴለል ህዳይ እት እዝን 
እሙ ወአብሁ ከረዩ ምኑ።

አቡዬመ ወሐሙድ ለወልዱ 
ማጽእ እግሉ ለዐለ ህዳይ ወመንደቅ 
ምንመ ገብእ፡ እበ ለእት ረአስ 
ገቢልነ ወስያደቶም ተሀንጦጥል 
ለዐለት ረሶበት ወራር እለ ወሌሀ 
ምን አድሕድ ትመክረሀየ እቱ፡፡ 
መንደቅ ሓምድ ስዒድ ቤቱ እግል 
ልርአው ወምስሉ ወሽሪከት ሐያቱ 
እግል ልትመቅርሖ፡ ናይ ክል ዶል 
ትምኔተ ክልኦት ዋልዴን ወለ ምስሉ 
ውሉዳት ለዐለየ ሕረሙ ወሐው 
ምንመ ዐለት፡ ለወክድ ጎማት ሕጻይ 
ወህዳይ ለኢለሀይብ ምን ገብአ፡ እግል 
ትትአርደድ ቀስበከ። አቡዬ ሐሙድ 
ህተ ሰበት ገብአት እቱ መስለኒ እግል 
ወቅት ሰኒ ረዪም እት ሓምድ እንዴ 
ኢበልስ ትም ቤለው አብ ወወልዱ 
ወእሙ። ክል ምኖም ህዬ እብ 
ደሚሮም ለእዋን ወለ አከይለ ፍርዱ 
እብ ሕሳባቶም አትዋየነዉ። 

አቡዬ ሐሙድ እትህቡስ ሐቆለ 
ጸንሐ እግለ እጭንቡይ ለዐለ 
መሐበሮም፡ እብ ክእኒ ሕሱ አስመዐ 
እቱ።

“ከአዜ ሓምድ ስዒድ፡ ህዳይ እት 
ትብል መጸአከነ? እት ልብል ትሰአለ 
አቡዬ ሐሙድ። ሓምድ እንዴ አትለ 
ህዬ፡ እት አብሁ እግል ልብለስ ገጹ 
ምነ እግለ ገንሕ ለዐለ ንቅረት ቤት 
አስክ አብሁ እት ለአትወልቡ፡ “ኣቤ! 
ይበ። እንትም ምን ህዴ ኢወዐልክም፡ 
ወአናመ ምራድኩም የአትመምኮ 
እኩም፡፡ ህተ ስካብ ሰበት ክልአተኒ 
ቀይድ እንዴ በተክኮ ማጽእክም ህሌኮ፡
፡ ምን ኣመረ ቴለል ነዳእቱ! ፈርሐት 
ወለውቀት፡ መሕበር ወመግመሎ 
ላቱ ግድም ክምሰለ እግለ እንርኤ 
ህሌናተን ጋብአት ለህለየ፡ ወቅተ 
ወመደተ ሐቆ እሊ ዓይር ለሀለ 
ውሒዝ ግብለት ወገብአ፡ አዜ ህዬ 
ለመጸአት ሞላይ  ለአቅልለ፡ ለክል 
ዶል እብ ምንድቅከ ኢርኤነ አጀሮክ 
ትብሉኒ ሰበት ዐልኩም፡ ለብህልክም 
እግል አትምም ለወቅት አዜ እንዴ 
ገብአ ልትርኤኒ ህለ” በልሰ ሓምድ 
ከእግል በሊስ አብሁ ለስመዕ እት 
ዐራት እብ ዕንቅራሩ አክረረ ምን 
ሐዲስ።

ክህቱመ ለምነ ማጽእ ለዐለ ሓለት 
ድፈዕ እት ምቀደም ክልኤ ዕንቱ 
እት ለአትባጥረ፡ እብ ደሚሩ ለምሴ 
ወፈጅር “ጀምጅም” ለዐለ አክራናት 

መዳፍዕ እብ ሕሳባቱ ክምሰል 
ትፋቀደዩ ክሉ አፍካሩ ወሕሳባቱ 
ትሐምረገ። ሓምድ ከምስል አብሁ 
ወእሙ እት እንቱ ደሚሩ ትረበሸ 
ምኑ ወገሮቡ ትራፍዐ።

አቡዬ ሐሙድ “እሕ እሕሕ” 
እንዴ ቤለ ከክርንቱ ሐቆለ ሐሳሐሰ፡ 
እንዴ አትለ፡”እለ ዘዐት እለ አቡከ 
ምን አፉከ እግል ልስመዐ ዮም 
ኢኮን ወማሌ ለተምነየ ወትሸንሀየ 
ለዐለ፡ ረቢ ምን ተአምን መሐለ ሓዚ 
ምንዬ ይህሌከ አምዕል ትወሊደትከ 
ልትሸንሀኮሀ ወትምኔኮሀ ትምኔት ተ፡፡ 
አዜ ለሞተ ኢልትቀበር ላሊተ ለእግለ 
ዓይር እትነ ለህሌከ ዐንጀ ስዒድ፡
፡ ወገህ! ልግበእ ለወክድ እሊ፡ አነ 
ወድ ዕመር አነ” አስተንተነ ወተሐየረ 
ወትሰፍለለ እግለ እተ ወክድ ለሀይ 
አመት አለበ ለአዳበጠ ወራር ከይነት 
ወዋይዲብ እብ አስባቡ ክለ ሓለት 
ደርቅሩቅ ሰበት ገብአት፡፡ ሚ ሊበል 
ወምን ሚ ልእዘም ሐቴ ትቀዌት እቱ 

አቡነ ሐሙድ ወድ ዕመር።
ሐቆ መደቲት እንዴ አትለ። 

“ከዮም አነ ሐሙድ ወድ ዕመር 
ወልዬ ሓምድ ስዒድ እብ ስዔ ስዔ 
እሲት ሀቡኒ እግሉ ኢበል፡ እለ 
ትምኔት ወሽንህት እለ እት የአካነ 
ወኢዶለ ወኢወክደ እቱ ትብለ ህሌከ፡ 
ዎሓምድ ስዒድ! ኣቤ! ህዳይከ ናይከ 
ሌጣ ኢኮን ለዐለ አናመ ጣይ አቡከ 
ህዳይ ለእፈትዩ ህዳይ ወድ ሕደጋት 
እዴዬ ሰበት ገብአ ፈያገት ወራሐት 
ደሚር ለአትሐዜነ እግሉ ዐለ፡፡ አነ 
ወድ ዕመር። ደቦ!! ውላዶም 
ኢልዒሮም ወመሐበሮም ኢልግመል 
ሜርሐት ወያኔ፡ ዮመቴ ህዳይ ኢኮን 
ወለውቀት፡ መሐበር ኢኮን ወሰሓቅ፡ 
እሊ ገቢል ብካይ ወአኖካይ እግል 
ሰመረት ፈአዱ ሌጠ ወደዉ። ደቦ!! 
አከይ ፍርድ ርሕክም ለወልዱ 
እትክም ስር ምን ሐላል ህለ እቼ 
ምንዲ ገብእ? ሜርሐት ወያኔ፡፡ እለ 
ብህልክም ህሌኮ። በዲር ኢሰዴከኒ 
ዐንጀ ጣይ’አቡካ ቱ ክሎም ስነንከ 
እግል ለአግመሉከ ወስነን ምስልነ 
እግል ለአምሐብሮ ወልብጠሮ፡ ወዮም 
ህዬ እለ እግለ ትርኤ ኢነት መክረሀት 
ተ! መክሩህ ልትመቅርሖም በርክት 
እላሂ” ቤለ ከረግመ ወእብ ደሚሩ ገሀ 

ምነ እተ ወክድ ለሀይ ለሳደፈ ወራር 
ክራም ወያኔ ወመናቢቱ  አቡነ 
ሐሙድ ወድ ዕመር። እንዴ አትለ፥ 
“ሐሬ ህዬ፥” ቤለ አቡዬ መሐሙድ 
ወሰር ወሰራሪት በትከ። 

ሓምድ እተ ዐራት እብ 
እንቅዕራሩ ቱ እክሩር ለዐለ፡ ድንጉጽ 
እት እንቱ ፈግ እንዴ ቤለ “ወሐሬ 
ህዬ፡ ይበ!?” ሓምድ እግል ሐሲስ 
አብሁ ትሰአለ። እሙመ ምነ እግሉ 
ትሸርፍ ለዐለት ካኑን ወለ እብ 
ሐንገለ ምስሉ ተአምሆልል ለዐለት 
አደሪብ ሕሳባት ፈጀአተን እንዴ 
አቅበለት፡ ድንግጽት እት እንተ ፈግ 
እብ ቅንጸት ሐቆለ ወዴት፡ “ሚ ቱ 
ዐንጀ ስዒድ ደፈአቼ” ትቤ ከእግል 
ሓምድ ወልደ ትሰአለት ህታመ። 

አቡዬ ሐሙድ ላቱ “አዜ እብ 
ሸፋግ አነ ወህዳይ” ወልዱ ሓምድ 
ብህሉ ክምሰል ፍንጌ አርድ ወሰመ 
ለትጨቀጠ አድርብ ሕሳባት ክምሰል 
ገላዴ ወደዩ። እግለ ሓምድ ትወለደ 

እቱ ወክድ ወለ ዐለ እቱ አዋይን 
እንትሳራት እግሉ ስጅላት ሰነት 
1977 ደፋትሩ ቃልዐ፡፡ ሐቆሁመ 
ለእት ሰነት 1978 ለረአዩ መትደላል 
ሒለት አስክ አባያምነ ክምስል ሕሳሉ 
ኢልትበትክ ስልስለት ሐጺን ምስል 
ክል መአከዩ እብ ዝክሪያቱ በጥረ 
እቱ። ምኑመ ለእንሰሓብ እስትራትጂ 
ለሰጀለዩ ዐውቴታት ሰውረት፡ 
ወወዲቅ ንዛም ደርግ እት ዐስክርየት፡ 
ሸዐብ ኤረትርየ ለእግል ስኒን ወድኒን 
ለትሀገነ ለዐለ ሕርየት እት 1991 
ምን ሕልም ወከያል እንዴ ትባልሐት 
ከእት እዴ ውላድ ርሕመ እት በርድ፡ 
ምነ እተ ዐለው ቤት እት ደሚሩ 
ትሰወረት እግሉ። ክታር ፊቃዶሁ 
እንዴ ኢለአትካርም ወኤረትሪየ በዐል 
ስያደት ወእራደት ክምሰል ገብአት 
ለእግሉ ተልትል ለዐለ ዝክሪያት እግል 
ልባትኩ ሰበት ይሐዘ፡ ትም እንዴ ቤለ 
ምኖም ለአተንሴ ወለአስተንትን ዐለ። 

ወልዱ ሓምድ እብ ክልኤ ዕንቱ 
እት ልርእዩ ክምሰል ለይሀለ ምስሉ 
ትፈሀመዩ። እብ ደሚሩ ህዬ፡ “ሓምድ 
ዮም ህደው እዬ” ልብል ለሀለ ግምሽ 
ኢኮን አነ ለቀልዕ! መርዓት እት 
ክርፍ እግለ እንዴ ከርፈ እዬ እግል 
ልሕደግ ቱ። መትሐላቡ እት ሽፍር 

በኪት ልርእዩ ሓምድ ስዒድ፡ አነ 
ወድ ዕመር አነ። ነቃስ ልብ ሌጣ 
እግል ልግበእ እናቱ ለህዳይ እሊ። 
ርሑ ሌጣ ትወሐደቱ እንዴ ኢኮን 
ግምሽ ላተ ኢኮን፡ ክም እኒ ልብል 
ለሀለ” ክለ ክብድ ዋልዳይ ለትብለ 
ምን እኪት እት ምሒጣት ሸቅላት 
ወሀማት ቶሰ ወትሸመመ አቡዬ 
ሐሙድ። 

“ይበ፡ ይበ፡ ወቀለ ወድሀረ 
ሓምድ በሊስ ምን አብሁ ሰበት 
ኢረክበ ህቱ ወእ’ሙ ቀበሊት አስክለ 
ዐራት ለአብዬ ሐሙድ ካርር እተ 
ለዐለ መጸአው። እሊ ሰድ እሊ አቡዬ 
ሐሙድ እስትቅፋር በልሰ ምነ እቱ 
ታውቅ  ወትምስ ለዐለ ምሒጥ 
ሸቀላት ወሀማት እብ ሰር ልቡ እንዴ 
አቅበለ። 

(እስታቅፍሩላህ) ሃልክም ቱ? 
ቴሄበብኮ ምንክም መስለኒ?! ውሽሽሽ 
ውሽሽሽ! አነ ወድ ዕመር፡፡ መዳግሙ 
እት ለአተላሌ፥ “ግድም እንዴ እት 
ሽፍር ዒርኮ ከለእግለ እቤ ኢገበአት 
እግልዬ እግል ኢቲበል እንዴ ኢኮን፡ 
ህዳይ ዮም ላቱ ፈርሐት ይህሌት 
እቱ እነ ወለቀት። እግልካመ ቶቤኮ 
እት ረቢ እንዴ ኢኮን ኮንዶእ!? 
እንዴ አጥፈሐከ ለኢትከርየ እንዴ 
ኢትከምሀ ትትክዔ) ለምሰለታ ተ 
ጣይ-አቡከ ሓምድ ስዒድ” ቤለ 
ከየም እስትቅፋሩ ገብአ አቡነ 
ሐሙድ ወድ ዕመር።

እሰልፍ አስክለ ዐቢ ወላዱ ልኡክ 
እግል ልልአክ እግል ወድ ወለቱ 
ነቅመ፡ “ነዐ ወልዬ። ዐድ ሓልከ 
እንዴ ጊስከ፡ ከፈጅር ሐቆ ፈርድ 
እስቦሕ እግል እምጸአካቱ፡ አርድ 
ብዕድ እግል ኢትጊስ ምንዬ፡ ጽንሐኒ 
ቤሌከ አቡከ ቦሉ እግልዬ። ምን 
ያኣመረ እብ ካልእ እንክር እግል 
ኢልትፈረር ምኒነ” እት ልብል እግል 
ወድ ወለቱ አስክ ሓሉ ለአከዩ። 

ለአቡዬ ሐሙድ ልኡኩ ለዐለ 
ሕጼናይ እት ዐድ ሓሉ ላሊ 
ክምሰል መጸአ፡ ሓሉ ሰክብ ምንመ 
ዐለ፡ እሲት ሓሉ “ኖስካቱ? ወለ 
ለአከውከ ወለ እብ ኖስከ መጸአከ 
ሕልብዬ ወክድ ኢወክዱ”? እት 
ትብል ሀላፍቴ ሰአላት እቡ ልቡ 
አብዴት ምኑ። ለጀኒታይ እርቱባይ 
እት እንቱ “አይወ” ሐልቶ ሓልዬ 
ህለ? አብዕብዬ ፈጅር ሐቆ ሰላት 
እስቦሕ እግል እምጸአካቱ እብ ካልእ 
እንክር ኢትሸንፍር ምንዬ ቤሌከ 
አብዕብዬ በሉ ቤሌኒ” ለጀነ እግል 
ኖሱ ለአድሕድ መስል ዞዖታት እት 
አድሕድ እንዴ ሐባበረ አሰአለየ። 
እሲት ሓሉመ ልኡክ ሐሙሀ እት 
ወክድ ኢወክዱ የአስከበየ መስለኒ፡ 
ፈርግ ወሌለ ከልአቱ እተ ሰአል 
እሊ እንዴ ኢበልስ ካልእ ሰአል 
አትዐሬቱ።

“ስመዕ ሕልብዬ ሃሉቱ አብዕብከ 
ሚ ህሌት ፈጅር ጽብሕ ምድር 
ለእግለ ለአትጋውሖ ህቱ ወሓልከ? 
ወጋሻይ ምን እንክር አንስ ልግበአ 
ወተብዐት ምን ማጽእክም ቱ? ወምን 
ሓሎታትከ ሚ ገብእ ደለው ምን 
ጀሀት ድፈዕ? አነ ረቢ ለአድርረኒ! አነ 
ረቢ ለአድርረኒ!፡ ዮም ሰነት ሓልብ 
ኬሮም ለአርኤኒ፡ አውኪር መናቢት፡ 
ገሌ ህዬ ሓልከ ሸልሸል ዐንጀ ስዒድ 
ህዬ”? ትሰአለት ወኢበርደት እሲት 
ወልዱ አቡዬ ሐሙድ።



ሳልሕ ገመዐማርዐማርዐማር

ተጠውራት ዐማር እቅትሳድ እት ምዴርየት ሽዕብ

ሰኣል፡ ውሕደት ዐማር ሰኣል፡ ውሕደት ዐማር 
እቅትሳድ ዲብ ምዴርየት ሽብዕ እቅትሳድ ዲብ ምዴርየት ሽብዕ 
ወራታተ ሚ መስል?ወራታተ ሚ መስል?

በሊስ፡ ውሕደት ዐማር 
እቅትሳድ ምዴርየት ሸዐብ 
ለትከምክሙ ወራታተ ሐርስ፡ 
ትጃረት፡ ከደማት ማይ፡ 
ክምሰልሁመ መጀልበት ዓሰ 
ወርዝቅ በሐር ከምክም። እብ 
ሐርስ ዶል ነአሰብዴ፡ እሊ ምድርነ 
ምን አበን-ጀደን ለጸንሐ እብ 
ጀሪፍ ምን ገርሀት ዲብ ገርሀት 
ለልትከሬ እብ መስገ እንዴ 

ወዴከ ማይ ተአቴ። ለገርሀት 
ዘቢር ሰበት ብዲበ ምን ዘቢር 
ዲብ ዘቢር ለሐልፍ። እሊ ምን 
ሐምስ መሓዛት ዐባዪ፡ በህለት 
መሓዝ ላበ፡ ማይኡሌ፡ ግርግር፡ 
ማይአዋልድ፡ ሸላቅ ወገርሲሌ 
እንዴ ተሀርበበ፡ ማዩ ዲብ አርድ 
ሐርስ ለልአቴቱ። እሊ ማይ እሊ 
ዲብ ወክዱ ሰኒ ዕጉማት ትሸቀ 
እሉ ምንገብእ ከደን ኢገይስ፡፡ 
ክም ላበ ወማይኡሌ ምን ረዪም 
ለልትከሬ መሓዛት ቱ፡ ክም ከረ 
ሸላቅ፡ ገርሲሌ ወግርግር ህዬ 
ምን አምዳር ቅሩብ ምን ከረ 
ፍልፍል ሰለሙነ ለልትከሬ ቱ። 

ሰኣል፡ ዝላም ለዐል ከአፎተ፡ ሰኣል፡ ዝላም ለዐል ከአፎተ፡ 
እግለ ለልታኬ ሐርስ ህዬ ህለ? እግለ ለልታኬ ሐርስ ህዬ ህለ? 

በሊስ፡ ሕነ አዜ ለበዝሕ 
እሊ አራዲነ ክም ልሙድ እብ 
ውሒዝቱ ለልትዘራእ፡ ዝላም 
ትረከበት ምንገብእ ምስለ እብ 
ውሒዝ ሳቲሁ ለጸንሕ ሰኒ 
ፈሬ። በይኑ እብ ዝላም ሌጠ 
ዲብ ሰነት 2019 ከረም ሰኔት 

ጀራዲንጀራዲን

ንቅጠት ማይ መንሸብንቅጠት ማይ መንሸብ

ስወር፦ ክብሮም ጸሃዬስወር፦ ክብሮም ጸሃዬ

እተ ለሐልፈ ወክድ ሰሕፊ 
ኣድም ሳልሕ አብሐሪሽ 
ወጅማዐቱ እት ምዴርየት ሸዕብ  
ጀውለት ሽቅል እንዴ ወደው፡ 
ተጠውራት ዐማር እቅትሳድ 
ምዴርየት ሸዕብ እግል ልድለው፡ 
ምስል አሰይድ ሙሰ ኢብራሂም 
ሙሰ መስኡል ውሕደት ዐማር 
እቅትሳድ ምዴርየት ሸዐብ 
ሃድጋም ዐለው። ጽበጥ ታምም 
ዲብ እለ ናይ ዮም ጥብዐት 
እንቀድሙ እግልኩም ህሌነ፡ 
ቅራአት በኪተት፦

ሰበት ዐለት፡ ወዘላይም ሰበት 
ረከብነ ዲብ ወክዱ ለዘርአናሁ 
እብ ዝላም ሰኒ አተ። ደዓምመ 
ለዐግምት ሱቡር ሰበት ዐለ፡ እብ 
ዝላም ለዘርአናሁ ረከብነ ምኑ። 
ምናተ፡ ለእዕትማድ ናይ እሊ 
ሐረስታይ ናይነ ዲብ ውሒዝቱ፡ 
ምን ወሒዝ ለሰቴት ገርሀት 
በዕለ ለእተይ እንዴ ኢበጽሕ 
እብ ንየቱ ወእብ ዕንቱ ጸግብ። 
እትለ ምዴርየት ህዬ 9,052 
ሄክታር ምድር ልትሐረስ ህለ። 
ሐረስቶት ህዬ አስክ 18 አልፍ 
እግል ልብጽሖ ቀድሮ፡፡ እሎም 
ሐረስቶት እሎም ለመሉኩ 
አርድ ገሌ መዓል ጽምድ 
ወገሌ ምኑ ወለዐል ቱ። እሊ 
አርድ እሊ አሳሱ ምን ዋልዴን 
ለጸንሓቱ። ዎሮ አብ 4 ጽምድ 
መልክ ዐለ ምንገብእ ወውላዱ 
4 ሐቆ ገብኦ አዜ ዲብ ክሎም 
ክም ትካፈለ ሐት-ሐቴ ጽምድ 
በጽሕ እቶም። 

ሰኣል፡ ጀራዲን፡ በህለት ሰኣል፡ ጀራዲን፡ በህለት 
ተጃረት ሐርስ ለእንብሉ ህዬ ተጃረት ሐርስ ለእንብሉ ህዬ 
ከአፎ ህሌኩም?ከአፎ ህሌኩም?

በሊስ፡ ምን ሐርስ ለመድ 
ዲብ ሐርስ ትጃረት ለዐበው 
ዲብ እለ ምዴርየትነ ሰለስ ነፈር 
ህለው። ሕነ ላኪን ለአርደት 
ዲብ እዴነ ለህሌት እንዴ ርኤነ 
እግል ሰብ ጀራዲን ሌጠ ሀብነ 
ምንገብእ፡ ምን ለሐምቅ ዎሮ 
ጃርዲን 5 አው 6 ሄክታር እግል 
ልጽበጥ ሰበት ልትሐዜ ወለሸዐብ 
ክድመት ወጠኑ ለአትመመ 
አርደት ዲበ ሰክን ወምነ በሌዕ 

ጠልብ ወለሐዜ። ሰበት እሊ፡ 
ለአርድ ዲብ ሰብ ጀራዲን 
ትካፈለ ምንገብእ ምን አዪ 
እግል ልትሀየብ ቀድር። እትሊ 
ወክድ እሊ ህዬ፡ ለበዲር አርድ 
ለጸብጠው ኢገብአው ምንገብእ፡ 
ሐዲስ እግል ጀራዲን ለገብእ 
አርድ ይሀለ እግልነ። እብሊ 
ለህለ እግልነ አርድ ከአፎ እግል 
ክሉ መዋጥን ጭራም፡ ጭራም 
በጽሑቱ ነሐስብ ለህሌነ።

ሰኣል፡ ምን እሊ በሐር ለአቴ ሰኣል፡ ምን እሊ በሐር ለአቴ 
ለህለ ወሓይዝ እግል አግምል ለህለ ወሓይዝ እግል አግምል 
ዲብ ለኢትቀረበ ባካት ምድር ዲብ ለኢትቀረበ ባካት ምድር 
ልትሀየበኒ ለልብል ህዬ?ልትሀየበኒ ለልብል ህዬ?

በሊስ፡ ሕነ ለህለ እግልነ 
ማይ ለአቴ እቱ ለልትበሀል እብ 
ጂፒኤስ እንዴ ትረሰመ ተህየቤነ። 
ሰበት እሊ፡ አርድ ማይ ለመጽኡ 
ምን እሊ ለትሀየበ ወኬን ኢህለ፡ 
ክም መሰል ሕነ ዲብ እለ ሰነት 
ጎነ ዝያድ 34 ውሒዝ ድቁብ፡ 
ምግባይ ወድሁር መጽኤነ ወእቡ 
ዲብ ፍሬ ባጽሓም ህሌነ። ላኪን፡ 
ለምን ቅያስ ወለዐል ድቁብ እት 
እንቱ ለመጽኤነ አርድ ክሉ፡ 
እብ አብዕረት ወእብ ዶዘራት 
ለትሸቀ ክሉ እንዴ ገለዩ አስክ 
በሐር ጌሰ እቡ። ከእብሊ ዮም 
ሕነ ለዐግም እግል ነአስንዩ ምን 
ቅድረትነ ወለዐል ሰበት ገብአ፡ 
እብ አብዕረት 1000 ምትር 
እግል ትብለስ ስዱድ ጋብእ 
እትነ ህለ።

ሰኣል፡ እት ሐንቴኩም ለህለ ሰኣል፡ እት ሐንቴኩም ለህለ 
መአሰሳት ትጃረት ህዬ ሚ መአሰሳት ትጃረት ህዬ ሚ 
መስል?መስል?

በሊስ፡ አዜ ዲብ እሊ ወክድ 
ጎነ 18 ወራታት ትጃረትቱ 
ለህለ እግልነ፡ ገህወት፡ አካን 
እፍጣር፡ መጣዕም፡ አፍራም፡ 
ነጃረት ወሕዳደት፡ አካን 

ጎሚስተ፡ ተውዚዕ ኮከ፡ ተውዚዕ 
ጬወ፡ ደካኪን ናይ ተሻሸት። 
እብ ዓመት ዲብ እለ ምዴርየት 
ለህለ ርከስ 186 በጼሐ። ዲብ 
ስስ እዳረት ደዋሒ ህዬ ህለ። 
ለበዝሐ አስክ 75 ለገብእ ዲብ 
ናይ ደካኪን ከድም ሀለ።

ሰኣል፡ ከደማት ማይ ከአፎ ሰኣል፡ ከደማት ማይ ከአፎ 
ህለ? ለሀለ እኩም ማይ ህዬ ህለ? ለሀለ እኩም ማይ ህዬ 
መሪርቱ ሚ ጥዑም?መሪርቱ ሚ ጥዑም?

በሊስ፡ ዲብ እለ ምዴርየትነ 
ዝያድ እትሊ ድጌ መንሸብ 
ማይ ጥዑምቱ ለእሉ እንሰቴ፡፡ 
ዲብ ወድኢሎ ርኤከ ምንገብእ 
ለማይ ጨወት ቱ፡ ወቂሮ 
ለማይ ደሐንቱ። ዲብ ቲሉክህዬ 
ፖምፓ ሰበት ከርበ ምን መሓዝ 
ሰቱ ህለው። እት መንሸብ ላኪን 
ማይ ካፊ ወሰኒ ህለ። ሸዐብ ህዬ 
እብ ድፍዕየት ረኪሰት ማይ 
ጽሩይ እግል ልስቴ ቃድር ህለ። 
እሊ ዲብ እንብል መሻክል ይህለ 
በህለት ኢኮን፡ ዲብ እሊ ለሐልፈ 

ወክድ ወሓይዝ ክልኤ ዶል ቱቦ 
ማይ ገለ ምኒነ፡ እትሳል ዲብ 
ዐዲ-ሃሎ እንዴ ወዴነ መጽአው 
ወአስነዉ እግልነ። ውጁድ ማይ 
ህዬ ምን እሊ ለህለዩ እግል 
ልግበእ ነሐዜ።

ሰኣል፡ ዲብ እዳራት ደዋይሕ ሰኣል፡ ዲብ እዳራት ደዋይሕ 
ወቂሮ ወወድኢሎ ርዝቅ በሐር ወቂሮ ወወድኢሎ ርዝቅ በሐር 

ትመልኮ ህሌኩም። ከሚ ህለ ትመልኮ ህሌኩም። ከሚ ህለ 
ሸዐብ ምን እሊ ሚ መንፍዐት ሸዐብ ምን እሊ ሚ መንፍዐት 
ረክብ ህለ?ረክብ ህለ?

በሊስ፡ ዲብ ወቂሮ ወወድኢሎ 
መጀልበት ዓሰ ህለው። እሎም 
እግል ኖሶም ዲበ ለሐልፈ ወክድ 
ለመሕበር ፍንጡር ዐለ፣ አዜ 
ላኪን ምን እሊ አነ ለጸበጥክዉ 
ወክድ እንጀምዖም ህሌነ። ምነ 
ለሐልፈ ዲብ ለሔሰት ገበይ 
መትነዛም እግል ልብጽሖ ህዬ 
ሰእየት ህሌት። ትነዘመው 
ምንገብእ ወለ ሰዳይት  ወሐንቴ 
ውዛረት ርዝቅ በሐር እንዴ 
ትከምከመው እብ እምርት ገበይ 
እግል ልሄሮ መትከምካሞም 
እግል ልስደዮምቱ። አስክ እለ 
ስጁላም ለህለው ምን ወቂሮ 28 
ነፈር፡ ምን ወድኢሎ ህዬ 13 
ነፈር ቶም። እሎም ቀደም እለ 
ጅላብ ልግበእ፡ በረድ ወለከዝኖ 
ዲቡ ኣላት ይዐለ እግሎም፡ አዜ 
ላተ ሐድ ክልኤ ጀልበት እግል 
ልርከቦ ሰእየት ህሌት።

መሐመድ እድሪስ

ሰንበት ጸላምሰንበት ጸላም

   እግል መሕሙድ ሓሊ ዲብ 
ዕድምነ ክምሰል ረከብናሁ፡ ምስል 
ሕሴን መሐመድዐሊ (ፈረጅ) 
አትኣመሬነ። ተበሰም እት ልብል 
“አሰናይ ደሐን መጽአኩም” 
ቤሌነ። ሰላም ክምሰል ትበሀልነ፡ 
እብ ሰበትለ አምጸኤነ አግደ 
ጋር ትናወልነ እግሉ። “ታሪክ 
ሰንበት ጸላም” ቤለ ረአሱ እንዴ 
አንቀዕረረ። ወጅሁ እብሼሽ እት 
ለአስሩ እብ ስርቤብ ትወረሰ።

አቅርደት፡ 9 ማርስ 1975
ስኮደርየ አቅርደት፡ መአከቢት 

ድቡራምተ ለዐለት። ምን አስመረ 
ለመጸአ አውቶቡሳት - ሳታዬ፡ 
ጎናፍር… ዲብ ባካተ ለዓርፈ። 
ሸዋረዓመ ዲመ ዕሙር ቱ ለዐለ። 
ትልህያታት ሴረት፡ ሐውልየት 
ሰይድነ ሙስጠፈ፡ ዕሙር ሃጁክ 
ገሃዊ፡ እብ መሰንቆ ለተሌት ቡን። 
እግል እንሰ ወእግል ሐ ለልትሐሌ 
ሐልየት ወአሽዓር፡ ሸበንርብ 
ለለአተባቅር ሐልየት ፍቲ ወሻማት 
- ዐጆላይ፡ ራይሞክ፡ ሮዛነ፡ እግል 
ግርመት አዋልድ ሓወ ናይለ 
ድዋራት ለልትሐሌ እብ መሰንቆ 
ለልትቃኔ ወልሰንቄ ሐልየት 
ዓዳት… አግደ ተኣምርተ ዐለ።

እለ ሕሊል በርከ እንዴ 
ጠብጠበየ ለለሐልፍ፡ እብ ዕጨይ 
ዐርኮከብ ወቅስለ ለትትአመር 
መዲነት፡ እግል ጋሸ እብ ሐሊብ 
ወሔሳስ ለትትከበት ሐዳር ክሉ 
ዐለት። ግድለ ስለሕ ዲብ ሰልፍ 
ስሳታት ክምሰል አምበተ ህዬ፡ 
እተ ዶለ ዔማት ሰውረት ወዔጻት 
ወራታት ምናድሊን ገብእ እተ 
ለዐለ ገብአት። እብ ፍንቱይ ግራሀ 
ዲብ ሰነት 1962 ተዕቢኣት ፈሪስ 
ፈደረሽን እግለ ገብአት ሄሰት እግል 
መትቃዋም እብ ምናድሊን ለገብአ 
ህጁም ቅምብለት፡ ንዛም ሀይለስላሴ 
እብ ዕን እኪት ክምሰል ለአቀምተ 
ወዲብ ስካነ ናይ እስሮ ወቀትል 
ምስዳራት እግል ልንሰእ አስተብደ።

ለቅምብለት ለክፈው ፈዳእዪን 
ናይ ጀተኤ ዐለው። ለዐመልየት 
ለነዘመ ህዬ ምናድል ኣድም ሓምድ 
(ግንድፍል) ዐለ። ህቱ፡ ቀደም 
እስትሽሃዱ እብ ሰበትለ ዐመልየት 
ዲብለ ከትበዩ ክእነ ልብል፡

ዲብ ደብር ሰለ እት ሕነ፡ ‘ዲብ 
አቅርደት እጅትመዕ ዐቢ እግል 
ልግበእ ቱ፡ እንድራሴ ሀይሌስላሴ 
ወብዕዳም ዐባዪ ሰብ ሰልጠት 
እብ ሰበት መትሓባር ኤረትርየ 
ምስል አቶብየ እግል ሸዐብ ሸሬሕ 
እግል ለሀቦቶም።’ ለትብል ሐብሬ 
ረከብነ። ለወክድ ለሰብ ሰልጠት 

እግል ሃጀሞት አነ ለህሌኮ እቶም 
ዲብ ቤት ምናድል አቡበከር ሼክ 
ተአከብነከ፡ ሐቴ ዐመልየት እግል 
ኒዴ ኤተንነ። ምናድል ስዒድ 
ሕሴን እግለ ዐመልየት ከጠጠየ። 
ለዐመልየት ለትወዴ መጅሙዐት 
ህዬ ሰበት ነፈር እግል ለሀሉ እለ 
ቀረርነ። ለዐምለየት ህዬ እብ ሰለስ 
መርበይ በህለት፡ ምግብ፡ ግብለት 
ወቅብለት እት ገብእ፡ ዎሮ ምንእነ 
ናይ ተናን ወሐቴ መትፈርገዓይት 
ቅምብለት እግል ልጽበጥ፡ እግል 
ለዳፌዕ ብዕድ ፈርድ እግል ልጽበጥ፡ 
ለተረፍነ ህዬ ዲብለ ትየመምነ 
እተ አካን እግል ንሐጥጥ እንዴ 
ተሐበሬነ ዲብ ዐመልየት ትበገስነ። 

እንድራሴ ሀይለስላሴ ወወዚር 
ዳክልየት አቶብየ ሌተና ጀነራል 
ኣቢይ አበበ ወሜርሓይ ኤረትርየ 
ቢትወደድ አስፈሀ ወልደሚካኤል 
እግል ዐባዪ ሰብሰልጠት እንዴ 
ተለው ዲብ አቅርደት አተው። 
ሳዐት 12፡30 አደሐ ክምሰል ገብአ 
ህዬ፡ መሓደረቶም እግል ለሀቦ ዲብ 
መክተብ እዳረት አቅርደት እኩብ 
ለዐለ ሸዐብ አተጀሀው። ሓክም 
በርከ በላይ ገብረዝግሄር ወርኢስ 
ምጅልስ  ኤረትርየ ደጃዝማች 
ሓምድ ፈረጅ መሓደረቶም 
ክምሰል አትመመው፡ እግል 
ኣቢይ አበቤ ለትዳለ ናይ አፍራስ 
ወሰይፍ ሀድያት እግል ለሀቦ 
አስተብደው። ዲብ ምግብ ላኪን 
እብለ መጽአ ለኢትበሀለት ክርን 
ድቅብ ቅምብለት እግል አቅርደት 
በጭበጨት።

አለምሰገድ ተስፋይ፡ እግለ 
ሐደስ እንዴ አሸረ ዲብ ክታቡ 
ለከትበዩ ክእነ ልብል፡

ለቅምብለት ዲብ ምግብለ 
ጅምዓም ለዐለው ሰብ ሰልጠት 
ክምሰል ትፈርገዐት፡ ለወድቅ 
ወድቀ ወለለሀርብመ ሀርበ። 
ለእጅትመዕ እተ ዶሉ ትፈንጠረ። 
ስክርቴር ቃኑን ወዐድል፡ ናይ 
በዲር ሙዲርለ ምዴርየት ዑመር 
ሐሰኖ፡ ክምሰልሁመ ሜርሓይ ዲን 
በርከ - ሼክ ሳልሕ ሙስጠፈ ወዎሮ 
ዐስከሪ እተ ዶሎም ሞተው። ምነ 
ተሓከረው ህዬ፡ ደጃዝማች ሓምድ 
ፈረጅ፡ መልኣኬ ሰላም ዲሜጥሮስ፡ 
ረዳት እንድራሴ ቁምላቸው 
በለጤ፡ ነፈር ምጅልስ አቶብየ 
ለዐለ ባሻይ ኢብራሂም መሐመድ፡ 
መዳልያይ ጀሪደት ዘመን ተወልዴ 
ገብረመድህን (ዜኪዎስ) ዐለው። 
ዲብለ ተለየ አምዔላት፡ ባሻይ 
ኢብራሂም ለብእቶም ሐምስ ምነ 
ሕኩራም ሰበት ዐረው፡ ብዝሔ 
ቅቱላም ሰማን በጽሐ። ለሐደስ 
እግል ሕኩመት አቶብየ ዐቢ ናይ 
ተሕዚር መደወን ገብአ እተ። 
እት ረአስለ ሸክ ለወደው እቶም 

አንፋር ምስዳር እንዴ ነስአት 
ህዬ ጄሽ አትፈረረት። ዲብ ቀበት 
ሕዳት አምዔላት፡ እግል ሐድ 
120 ለገበኦ አንፋር እብ ተሀም 
ትጸበጠው። ለብዝሔ ምን ሳምን 
እት ሳምን እት ዘይድ ጌሰ።

እብ ፍንቱይ ግራሀ አምዕል ለሀ፡ 
አቅርደት ስካብ በኪት ኢሰክበት። 
ዐሳክር ንዛም ሀይሌስላሴ ብዝሓም 
መንደሊታት ውላድለ ደዋዬሕ 
አረይ እስሮ ወሽንቆ ወደዮም። 
ምናድሊን ጀብሀትመ እሊ ዲብ 
ልርኡ ወራታቶም ዓበው። 
ሸገሮት አልቃም፡ ለኪፍ ቀናብል 
ወቀቲል መስኡሊን አተላለው። 
መጥመጦሩመ እብለፈትፈናተ 
አግቡይ ሸዐብ እግል ልነዝሞ 
አስተብደው። ሙደርሲን፡ ፖሊስ፡ 
ዓዲ ሸዐብ እት ስኮደርየ ለልውዕሎ 
ተሸሽ ወሰብ መጣዕም ወገሃዊ እብ 
ብሼሽ ዲብ ልትነዘሞ እግል ሰውረት 
ለትገብእ ሐብሬ እግል ለአክቦ 
ወእግል ልትሰበሎ አስተብደው። 

ዲብ ትኮበት፡ አግርበት ሐሊብ 
(ቢዶኒታት)፡ ናይ ባናነ ሰናዱቅ 
ወብዕድ ቀናብል ወመፈጀራት ዲብ 
ለሐበዖ ምን ሜዳን ዲብለ መዲነት 
ለበጸሖ መነዘማት በዝሐው። ዲብ 
ገሃዊ እት ልትዋጀሆ እሽትራካት 
ለለአፈግሮ ስቡላም በዝሐው። 
ላመ ዐመልየት እት ተዐቤ ጌሰት። 
ለሓለት ሕማም መንጾረር ለከልቀ 
እቱ ንዛም እስትዕማር፡ እግለ ሸክ 
ወደ እቶም አዳም እምበል ሰኣል 
ዲብ ለአስር ወሸንቅ፡ ዐመልየት 
እትለ ትገብእ እቱ ወክድ ህዬ 
እግለ ዲበ ባካት ለጸኔሕ ሸዐብ 
ላጼሕ ረሸኖት ወማሉ ገለሞት ምን 
ወራታት እስትዕማር ገብአ። ንዛም 
ሀይሌስላሴ እንዴ ወድቀ ደርግ 
ዲብ ሰልጠት ክምሰል መጽአ ህዬ፡ 
ቴለል አቅርደት ዝያደት ትኬለመ። 
ምድር ክምሰል እት አፍ-ሾመት 
አስክ ጸብብ እብ ክየድ ፈሽሐኒት 
ጦር-ሰራዊት ትረገሐት።

ቃእድ ካልኣይ ክፍለ-ጦር 
ሜጀር ጀነራል ወርቁ ቸርነት፡ ምን 

አስመረ አስክ ተሰነይ ሓልፍ እንዴ 
ዐለ ዲብ አቅርደት እንዴ አቅበለከ፡ 
ምስል ቅያደት ጄሽ ናይለ ዲብ 
በርከ ወድዋራት አቅርደት ዕስኩር 
ለዐለ እብ ‘ኣንደኘ’፡ ‘ኣራተኘ’ 
ወ”ስምንተኘ’ ለልትአመር 
ሰለስ ውሕዳት ትራከበ። ልሰዕ 
እጅትምዑ እንዴ ኢለአተምም ህዬ 
ለአግደ ጃሱስ ተክለኣብ ክምሰል 
ትቀተለ ተሐበረዩ። ለወክድ እብ 
ሐሩቀት እግል ልትፈርገዕ ሐዘ። 
ዲብለ አያም ለሀይ ዲብ ረአስ ጄሹ 
ምስለ ጀረ ከሳይር እንዴ ወሰከ 
ሐሩቀቱ እግል ልክሀለ ኢቀድረ። 
እት ረአስ ስካን አቅርደት መርባት 
እግል ለአቅስን አዘዘ። ቅያደት 
ናይለ ዲብ እንክር ቅብለት ናይለ 
መዲነት ዕስኩራት ለዐለየ ውሕዳት 
እብ ጀሀተን ጄሸን እግለ መዲነት 
እግል ልከርድነ ሻፍግ ትእዛዝ 
አተሐላለፈ። ግረ እለ ሜጀር 
ጀአንራል ወርቁ አስክ አስመረ 
እግል ለአቅብል እት ፎርቶ ክሪት 
ለዐለት ሄለኮፕተሩ ገይስ እት ህለ፡ 

እግል ሳዐት 4፡00 ገሌ ናቅስ ዐለ። 
ዲበ ሄለኮፕተር ክምሰል በጽሐ፡ 
መሰደሱ እንዴ አፍገረ ‘አስተብዱ’ 
እሻረት ርሳስ ከሕ አበለ። እተ 
ዶሉ እት ጥያረቱ እንዴ ትጸዐነ 
ህዬ አስክ አስመረ ክባባይ ገብአ።

መሕሙድ እብ ሰበተ ወቅት 
ለሀይ ዝክርያት ቡ።

“ለዐሳክር፡ ሸዐብ አቅርደት 
ደሐን ህሌነ እት ልብል እግል 
ለአብዱዎ ዱሉያም ወዐለው። 
ለጀነራል፡ ‘እት ቀደምኩም ለጸንሐ 
ሕያይ ልግበእ ወሕሙም፡ ዐቢ 
ልግበእ ወንኡሽ እበ ኢከስስ ምስል 
ምሶሱ’ ቤለዮም። ህቶም ህዬ እግለ 
ትእዛዝ እግል ለሐሽሞ ለረክበው 
ነፈር እምበል ረሕመት እግል 
ልቅተሎ፡ ባባት እንዴ ሰብረው 
አንስ ወአጀኒት እግል ለአጀርቦ 
ወአብያት እግል ለአንድዶ ዝያድ 
ሳዐት ወደው።

“ምነ እንክር ግብለት - ባካት 
መከረዪ ጥያራት ለዐለ መዐስከሮም 

እንዴ ትበገሰው አስክ ምግብ ሱግ 
ገጾም ሄረረው። ምኑ እንክር ቅብለት 
አስክ ሕለት-ዶም፡ ደበት-ስከር፡ ምን 
ሱግ እንክር ምውዳቅ ጸሓይ እትለ 
ህለየ ሕለት ተካሪር፡ ሕለት ሱዳን፡ 
ሕለት ድርቂ ወሐለንገ አተላለው። 
ምን ሱግ እንክር ግብለት ለህለየ 
ሕለት ሐበሽ ወሕለት ጀበርመ ምነ 
መእከይ ኢነግፈየ።

“ቀደምለ ሐደስ ዲብለ ዐለየ 
ሕዳት ደቃይቅ፡ ወድ ዐንጀ 
ለልትበሀል ፖሊስ ለሐብሬ እት 
ዶሉ ገብእ ሳምዐ ጸንሐ፡ ዲብ 
ባካትለ መዐስከር ለዐለው ስካን፡ 
ምነ አካን እብ ሸፋግ እግል ልህረቦ 
ሕቡሮም ዐለ። እብ ፈድሉ ህዬ 
ስካንለ ባካት ምነ ጅርበት እግል 
ልንገፎ ቀድረው። ለባካት ሳዐት 4፡
15 አልዐስር ለአምበተ ቀትል፡ አስክ 
ሳዐት ሰቦዕ አመቅረብ አተላለ። 
እት ሰለስ ሳዐት ለኢገብእ ወክድ  
ዝያድ 375 አርወሕ ፈኔት።”

እብ መናሰበት ዝክረት 50 ሰነት አዋዲት መስተዕምረት፡ ሸዐብ ኤረትርየ 
ዲብ ምድሩ ወሐረቱ እብ አንዝመት ሀይለስላስ ወደርግ እት ረአሱ ለጀረ 
ጀራይም ሰኒ ብዙሕቱ። ህቱ ምንገብእ ህዬ እሊ ዲብ ክል ርክን ኤረትርየ 
እት ሸዐብነ ለጀራይም ጀራይም እግል ኢልትረሰዕ ወምን ጂል ዲብ ጂል 
እግል ልትሐላለፍ እንዴ ትበሀለ እብ ጀብሀት ሸዕብየት ለዳለ ክታብ 
ጀራይም እስትዕማር ለሽሬሕ ፋግር ዐለ። ከእግል ዮም ዐብደልቃድር 
አሕመድ እብ ሰበትለ ዲብ አቅርደት ለጀሬት እብ “ሰንበት ጸላም” 
ለትትአመር አምዕል ለከትበየ ቅሰት አወላይ ክፈለ እንቀድም እኩም።

ዕንጃረዕንጃረዕንጃረዕንጃረ
ከልሹም መሐመድ

ምስኩናት ወሰርገለን እት ሐያትምስኩናት ወሰርገለን እት ሐያት

ምን ወጠንያይ መሕበር 
ምስኩናም ዐቦት ገሮብ ወዐቅል 
መስኡል ጠወሮት ቅድረት አዳም 
አሰይድ የዕቆብ ሃይሌ፡ ለመሕበር 
አግደ ሽቅሉ ፈሀም ሙጅተመዕ 
እግል ልዕቤ፡ ሐብሬ ራትዐት 
አብጽሖት ክምቱ ሐቆለ ሐበረ፡ 
እትለ ዐለም ዝያድ ዎሮ ቢልዮን 
ምን ሸዐብ ገሌ ምስክነ ክም ብእቱ፡ 
ዲብ አንሳት ሀዬ ለምስክነ ዝያድ 
ክም ከብድ አፍሀመ። መሰል 
እት ለአመጽእ ሀዬ፡ ምን ሰሐረ 
ወተሐት ለነብረ ምስኩናት አፍሪቀ 
80 ምእታይት በክት ተዕሊም 
አለበን፡ ሽቅል ኢረክበ ምን ረክባመ 
ደፍዕየተን ሕድትተ ወእሊ ሀዬ 
አረይ ድብር ወገዳፍ ወድየን፡ እት 
ልብል ወሰከ። እት ኤረትርየ እብ 
ገበይ እሊ መሕበር እት ፈሀም 
ሸዐብ ተቅዪር እብ ቅሩታዩ መጽእ 
ሀለዮቱ እንዴ ፈሰረ፡ እብ ሰዳየት 
ዓይለት ወአቃርብ ምስክነ እንዴ 
ካፈሐው እት ህዳይ ወውላድ 
ለበጽሐው ክም ሀለው ሀድገ። 

እት መዐስከር ደንደን ለትነብር 
ኣስቴር አሰፋው ሐቴ ምን እሎም 
ተ። ክም ምራደ እግል ትትሃጌ 
ኢትቀድር፡ እት ገሌ አውካድ 
ጨቅጥ ሐንገል መጸአ፡ እብ ደዋቱ 
ለትጋየስ፡ ደአም ዐደ ናቅሰት እንዴ 
ኢትገብእ ክም ታመት ሰበት 
ትመቅረሐወ፡ ምስል ሙጅተመዕ 
እንዴ ተሓበረት እት መንበሮሀ 

እት ሄለል ማርች 2025 
ውዛረት ዐመል ወረዓየት 
እጅትማዕየት እብ መናሰበት ሰማን 
ማርስ እድንያይት ምዕል አንሳት 
እግል ክለን መሓብር ምስኩናም 
ለከምከመት ሐፍለት ዋድየት ክም 
ዐለት እት ጥብዐት ዕልብ 10  
እፍጉራሙ  ዐልነ። ለመናሰበት 
እንዴ ትነፈዐየ እት አስነዮት 
መንበሮሀን ለተዐወተየ ምስኩናት 
ተጃርበን ሻርሓት ዐለየ። ለህተን 
ደግመያሁ ተጃርብ ሀዬ እተ ተሌ 
ጥብዓትነ እግል ንቀድሞ ክምቱ 
ሕቡራም ዐልነ፡ ወዮም ንዉላሙ 
ሀሌነ፡ ቀደም በሎ፦

ለነፈዐ ምህናት እግል ትርከብ 
ምን  ትጻገመው እት ቤት እንዴ 
ትደበአት ኢተርፈት። እት መሕበር 
ምስኩናም ዐቅል ወገሮብ ክም 
አቴት ሀዬ ምስል ምክኤል የማኔ 
ለልትበሀል ሻብ ተኣመረት ወዲብ 
ህዳይ ወውላድ በጽሐው። ክልኦት 
ጅነ ዋልዳም ሀለው። መሕበር ሀዬ 
እግል ልሕደሮ ወእብ እቅትሳድ 
ርሖም እግል ልቅደሮ እበ እግሎም 
ትወጤ ሰድዮም ሀለ። 

ኣስቴር፡ አዳም አንስ ልግበእ 
ወተብዐት መስከንኮ እንዴ ቤለ 
ነፍሱ እግል ለአትሓውን አለቡ። 

ምስኩን ክምለ 
ገብአ አዳም 
ምራድ አሰሶት 
ዓይለት ወመንበሮ 
ሰበት ብእቱ ምን 
ምራዱ እግል 
ልትረፍ አለቡ። 
ምስኩን ምስኩን 
ኢወልድ፡ ሕያይ 
ወሬፍዓይ እግል 
ልውለድ በክት 
ፋዬሕ ቡ።  ነፍሱ 

ለሰዴ ብዕዳምመ እግል ልስደዉ 
ንየት ሰበት ወዱ ልሬሕነ ኖስነ 
ለዐል ነአብለ ትቤ።

 መስኡል እዳረት መሻሬዕ  
ወጠንያይ መሕበር ሕጁባም 
መምህር ዮናስ ወልዴዮሃንስ፡ 
ለመሕበር እት ሰነት 1996 እት 
ሐንቴ መራዐየት ውዛረት ዐመል 
ወረዓየት እጅትማዕየት ለተአሰሰ 
ሑር መሕበር ክምቱ ሐቆለ ሸርሐ፡ 
ሕጁባም እብ ዓመት ወአንሳት 
እብ ፍንቱይ ርሐን እግል ልቅደረ 
ተ እ ሂ ላ ት ፡ 
ሰልፈት፡ ወሐብሬ 
ክም ልትሀየብ 
ሸርሐ። ምነ እት 
ሽቅል ለተዐወተየ 
ሐቴ ሀዬ ተጃርበ 
ሓኬት። ንግስቲ 
አ ው ዐ ሎ ም 
ትበሀል፡ እት ንዳል 
ተሕሪር ክልኤ 
ዕንተ ለዖረየ ምነ 
ሙናድለት ተ። 
ምስክነ እብለ 
ገብአ ሰበብ እግል ልሳድፍ ቀድር፡ 
እብ ሐርብ፡ ብቆት፡ ሕማም . . . 
ምናተ እበ ሳደፌከ ምስክነ እግል 
ትግሄ ወትጎምም እንዴ ኢገብእ፡ 
ለሀሌት ሓለት እንዴ ከሀልከ ከአፎ  
ክም ትዋጀሀ እግል ትሕሰብ 
ብከ። አናመ እግለ ሐቂቀት 

እንዴ ትከበትኮ እት 
ሙስተቅበልዬ ሰኒ ምን 
ፈከርኮ፡ እለ አነ ተሀዴኮ፡ 
ወክልኤ ወለት ወለድኮ 
ወሰኒ ዓቤክወን። 

አወል እንሱስ 
ደወርህ አንበትኮ አስክ 
አልፍ ዲርሆ ለአፈሬ 
እተ ደረጀት በጽሐኮ። 
ምስሉመ እግል ሐርስ 
ለገብእ ምድር ምስል 

ብዕዳም እንዴ ትጃገርኮ እብ 
ጨረተ ተዐወትኮ ወሰቡዕ ሄክታር 
ምድር ሐርስ እንዴ ጸበጥኮ 
እግል ዐምር ቀደርኮ። ክል ዶል 
አነ ምስክንት አነ ምን እግል 
ልትወለበኒ በዐል ሚ አነ እግል 
ቲበል ገአከ ምንገብእ ለሐንገልከ 
ዐደዱ ኖስከ ቅዩሱ እሉ ሰበት 
ሀሌከ እግል ትዕቤ ኢትቀድር። 
እብለ ሕርግነት እለ አዋልጄ አስክ 
ውቅል ደረጀት ተዕሊም እንዴ 
አብጸሕኮ አድሐርኮ፡ አትሀዴክወን 
ወአቦት ገብአኮ። “ሐቴ ትነቅስ 
ምንዬ አለቡ” እንዴ ትቤ ትጻገምከ 
ምንገብእ ረቢ ሰዴከ ወአዳም፡ 
ወፍሬ ተዕበትከ ኢትስእን ለትብል 
ልእከት ሓለፈት። ምስኩን ሰዳየት 
ጸሩ ሌጠ እግል ለአተቅብል አለቡ 
እት ኖሱ እግል ልተንከብ ክም 
ቀድር እግል ልእመን ብእቱ፡ ላመ 
ሙጅተመዕ እግለ ምስኩን ቅድረት 
ክምቡ እንዴ አምነ አርድየት እግል 
ለአጥፌሕ እሉ ወበክት እግል 
ልፍተሕ እሉ ወጅብ እት ትብል 
ሀዬ ህግያሀ አትመመት።             

በዐል-መንበር  መሕበር 
ጽሙማም ኤረትርየ አሰይድ 
ወልዴሚካኤል ስእሌ እበ ሸርሐየ፡ 
ለመሕበር እት 1998 ተአሰሰ። 
ዮም እት ክለን አቃሊም መክተብ 
ብእቱ፡ እት ሐንቴሁ ስጁላም 
ለሀለው 2000 ነፈር ቶም። ላኪን 
ዲብ ኤረትርየ እብ ወግም ሐድ 
40 አልፍ ጽሙማም ሀለው። 
አርበዕ መድረሰት ለሰለስ ምነን 
ዳኽልየት(ቦርዲን) ሀለየ። በዲር 
አስክ ሓምሳይ ፈስል ሌጠ ለዐለ 
ዮም ሳምናይ ፈስል ባጼሕ ሀለ። 
አስክ 11 እግል ልብጸሐ ሀዬ ምስል 
ውዛረት ተዕሊም እብ መትሳዳይ 
ጅህድ ገብእ ሀለ። እት አቅሊም 
ምግብ ባካት መደበር ናይ ክያጠት 
መርከዝ ተእሂል ብእቱ፡ እግለ እት 

ቤተን ለሸቅየ ዳርሳት መካይን 
ክያጠት እብ ሰዳየት ለሀይብ።  
ጽሙማም ህቶም ለመሉኩ ምህናት 
እንዴ ልትዐለሞ እግል ልትናበሮ 
ሀዬ ልትጻገም።

ሐቴ ምነ ናይ ዐውቴ 
ተጅርበተን ለሓከከየ ምስኩናት፡ 
ምን ከረን ማጽአት ለዐለት 
ኣስመረት ብርሃኔ ለትበሀል ምስክነ 
ጸመም ለብእታተ። ትከይጥ፡ 
ተዓርር (ትረክም)፡ ተአደርስ . . . 
ምህናተ ብዙሕቱ።  

እት ሰነት 
1974 ትወለደት 
ወእት 1984 እብ 
ሰበብ ኒፎ እዘነ 
ጸ’መ። እተ ወክድ 
ለሀይ ወለት 10 
ሰነት ትገብእ ሰበት 
ዐለት ለሓለት 
ሰኒ ጸለመተት 
እተ፡ ክምለ ዲብ 
ዐለም ጭምብወ 
በይነ ለትለከፈት 
ትሰመዐየ። ምናተ ዐደ ኢነሰወ፡ 
ሐቆ ሰለስ ሰነት መድረሰት 
ጽሙማም ኣተወ። ለመድረሰት 
አስክ 5ይ ተአደርስ ሰበት ዐለት 
እት 1991 መድረሰተ አትመመት፡ 
ምናተ ምነ ህግያሀ ለለአምሮ 
መትሃጅከተ ወጸረ እንዴ ትፈንቴት 
መንበሮ ከብደት እተ። መድረሰተ 
ምስለ ሰሙዕ እግል ተአተላልየ 
ምንመ ጀረበት ምን 8ይ ፈስል 
ወኬን እግል ትወቀል ኢቀድረት። 

መሕበር ጽሙማም ክም 
ተአሰሰ ዕዱ ለጅነት ገብአት ወእት 
መድረሰት ጽሙማም መዐልመት 
ገብአት። ክምሰልሀ ጽሙም እንዴ 
ተሀዴት ሀዬ እም ሐቴ ወለት 
ጋብአት ሀሌት። ለሽቅል ወለሐዳር 
ክሉ ምስክናሀ ምን አትረሰዐየ ሀዬ 
ረቢሀ ተሐምድ። ብዝሓም ክም 
እለ ህተ ራክበተ ሀሌት ለኢረክበው 
ሰበት ሀለው በክት እግል ልትፈተሕ 
እሎም ተሐሰበት። ለበራምጅ ክሉ 
እብ ህግየ ጸማይም ምን ትቀደመ 
ምን እለ ወሐር ጸማይም ጭምብወ 
ሐልፈቶም፡ አዳም ብዙሕ ህግያሆም 
ልትዐለም ሀለ እት ትብል ሀዬ 
ፈርሐተ ሸርሐት።   

ወጠንያይ መሕበር ምስኩናም 
ምሔርበትመ  እት ሰነት 1993 
ተአሰሰ። መስኡል ቅስም ነዘሞት 
ወሐብሬ አሰይድ መሐመድኖር 
እድሪስ ገሌ ምነ እግል ዐቦት 

ምስኩናት እበ መሕበር ገብእ 
ለሀለ ወራታት ሸርሐ። ተእሂል 
ለትፈናተ ምህናት፡ ሰሉፍ እምበል 
ረፈክ(ውለድ)፡ ሐርስ፡ ተጃረት፡ 
ተዋብ ንህብ፡ ተዋብ ንዋይ 
ወተውጂህ ለከምክም ክዳማት ክም 
ለሀይብ እብ አብረሀ።

 ከዲጀ መሐመድ ዐሊ ሐቴ 
ምነ መሕበር ለፈትሐዩ በክት 
ሰሉፍ እምበል ውለድ እንዴ 
ትነፈዐት እብ ተጃረት መናበረተ 

እግል ተአስኔ ትጋደል ለሀሌት 
ምስክንት ምሔርባይት ተ።

መሕበር ሰልፈት ለሀይብ ወእት 
ኬለሎት ሰዴ። ላኪን ንዛሙ ብእቱ። 
ለማል ሰሉፍ እት መዓሉ እግል 
ልውዐል ወሰልፈት እት ወክደ 
እግል ትትፈዴ በ። እግልሚ፡ ለማል 
የአቅበለ ምንገብእ ብዕዳም ሰልፈት 
ለለሐዙ እግል ልርከቦ ኢቀድሮ። 
ለልሰለፍመ ዕዳይ ለአከብዱ። “አነ 
ለማሕበር እብ ሰልፈት ሕድት 
አትበገሴኒ ወደለ እለ ነስአኮ እት 
እበልስ ምን ወክድ እት ወክድ 
ሽቅልዬ ፈዬሕ ወለዐደድ እሉ 
እትሰለፍ እት ዓብዩ እገይስ ሀሌኮ። 
እግል ርሕዬ እንዴ ገብአኮ ምንዬ 
ለልትሐገዘ እለን ለአረቴዕ እተ 
ደረጀት በጽሐኮ” ሀዬ ትብል። 
እንዴ አትሌት “ሰልፈት ኢንፍረህ 
ምነ፡ ምናተ እት ዕዳይነ ኢንስከብ” 
እት ትብል፡ ለክሱት ሀለ አብካት 
እብ ተማሙ፡ ክሎም ምስኩናም 
ወእብ ፍንቱይ አንሳት እግል 
ልትነፉዕ ምኑ ትፋኔት።

ክለን ለተጃርበን ሓከየ 
ምስኩናት፡ ርሕከ አሚን ወእተ 
መተንካብ፡ ለአግደ መፍቴሕ 
ዐውቴ ክምቱ እብ ዐመል ሰበት 
ረአየ ምስኩናት እግል ልትሰደየ 
እንዴ ኢልትጸበረ ሰልፍ እብ ኖሰን 
እግል ልትበገሰ ነስሐየ።

እድንያይት አምዕል ጋብሆት ሰቦት ወጀሐርውዛረት ሐርስ፡ እብ ክሱስለ 
እብ ደረጀት ዐለም ክል ሖል እት 
ዮም 17 ጁን ፍቅድት ለትውዕል 
እድንያይት አምዕል ጋብሆት ሰቦት 
ወጀሐር፡ እት ዮም 18 ጁን 2024፡ 
“ዉፉቃም እት ቅድየት አርድ- 
ታርፌነ፡ ደማን ለቡ ሙስተቅበልነ” 
ሐንቴለ ልብል ሸዓር፡ እት አስመረ 
ቃዐት ኮንፈደራልየት ሸቃለ 
ኤረትርየ መሕበር ጎማት ወዴት።

እተ ወካይል ውዛራት፡ እዳራት 
አቃሊም፡ መሓብር ወጠን፡ ወካይል 
ውቁል መአሰሳት ተዕሊም፡ ወካይል 
መክተብ በርናምጅ ዐማር መነዘመት 
መጅልስ ቅራን እት ኤረትርየ፡ 
ለትፈናተው ሰብ ሽራከት ዐማር፡ 
ሰብ መቅደረት ሐርስ፡ ሐረስቶት 
ወብዕዳም ለጋር ከስሶም ጀሃት 
ለሐድረወ መናሰበት፡ እብ ስሜት 
ውዛረት ሐርስ ልእከት ረስምየት 
ናይለ ምዕል ለአስመዐ፡ ሙዲር 
ዓም ቅስም ምህሮ ሐርስ በህለት 
ኤክስቴንሽን አሰይድ ሰመሬ 
አምለሶም፡ እለ ክል ሖል ለትትዘከር 
መናሰበት፡ ክል ነፈር ሰሪት ጽበጥ 
አርድ እተ ሓለት በዲሩ እግል 
ልብለስ፡ ወእግል አጅያል ደማን 
ለቡ ምድር እግል አትሐላላፍ እተ 
ገብእ ካድም ሕበር፡ ዶር ሰኒ እግል 
ለአውፌ ክም ቡ ለተአትፋቅድ 
ክም ተ ወደሐ። 

መክተብ በርናምጅ ዐማር 
መነዘመት መጅልስ ቅራን እት 
ኤረትርየ እንዴ ወከለት፡ እተ 
መናሰበት ከሊመት ለቀደመት፡ 
ሚስ ናሺዳ ሳታር እብ ጀሀተ፡ 
እትሊ እሕትፋል ፊቃዶ ሐዲርነ፡ 
እብ ክሱስለ ኤረትርየ ምን ሰልፈ 
እንዴ ሐጠጠት፡ እብ ገበይለ 
ዋዴሕ ስያሳተ ወአዳም ለታክያቱ 
ስትራተጂታት፡ ክምሰልሁመ ነፈር 
እትፋቅ መነዘመት መጅልስ ቅራን 
እት ጋብሆት ሰቦት (UNCCD) 
እንዴ ገብአት ትሸቅዩ ለጸንሐት 
በራምጅ መጋብሀት ሰቦት ወጀሐር 
እቱ እግል ንትጋሜ አርደት ውጢት 
ለልአጠፌሕ ክምቱ አፍሀመት። 
እት ካቲመ ህዬ፡ ለመጃል ከስሰ 
መአሰሰተ ምስል ኤረትርየ ለህሌት 

እለ ሽራከት መዓወነት፡ ክም 
ተአተላልየ አከደት።

እተ መናሰበት፡ እግለ ሳብት 
አግቡይ ጽብጠት ኤረትርየ እት 
ቅድየት ጋብሆት ሰቦት፡ ህማር 
ምድር ወጀሐር፡ እግል መታብዐት፡ 
ተነቡእ ወጌማም ተእሲር ተየልል 
ጀሐር፡ እግል አብሳር መራቀበት 
መላሐት ወህማር ምድር፡ ንዛም 
መራቀበት ዕጨይ ሐርስ እት 
መጋብሀት ሰቦት፡ እት ጋብሆት 
ህማር ምድር ወጀሐር ለቦም ቱ 
ዶር፡ ክምሰልሁመ ዕጨይ ተመር 
እት መጋብሀት ባዶብ ወተቅዪራት 
ሓለት ጀው ለህሌት እሉ ሐዞት 
ዛይደት ለከስስ ውራቅ ብሑስ፡ 
ክምሰልሁመ ውቁላም ሰብ 
መቅደረት ሐርስ፡ ድዋር ወዕሉም 
ምድር ለሻረከዉ ንቃሽ ሕበር 
ቅዱም ዐለ።

መሻርከት ናይለ መሕበር 
ጎማት፡ ስያሰት መትነፈዕ አርድ 
ሐርስ ወበሊስ አው ‘መለሳ’ 
ምድር ቀሪም፡ ሽዑር ምልክየት 
ምድር እበ ለአሰብቅ ሸክል ካልእ 
ዶል ለልትነዘም እበ ገበይ እግል 
ትትሐዜ፡ እተ ከስሰን አጅህዘት 
ለዕላቀት እግል ት’ተረድ፡ ትሉሉይ 
ዔማት ጣቀት እግል ልትደመን፡ 
ብሑስ ወሕፍዝ እግል ልትደቀብ፡ 
እት እዳረት ዕጨይ ምስኪት 
(ሴሰባን) ለአተርገዘ አሽቃል እብ 
ጅድየት እግል ልትሰርገል፡ ወእሊ 
ዕጨይ ሴሰባን እት መስለሐት 
ሐርስ ወብዕድ መናፌዕ ጀላብ 
እግል ልውዐል ሻፍግ ምስዳራት 
እግል ልትነሰእ፡ እት ፍንጌለ ከስሰን 
ጀሃት ንዙም መትበዳዳል ሐብሬ 
እግል ለሀሌ፡ ፍገሪት ክቱብ በሐስ 
እት መስለሐት ሕበር ለልትባጸሕ 
እበ ገበይ እግል ትትቀ’ፈር፡ 
ለስትትት ህሌት ወጠንያይት 
ስትራተጅየት ገማል ተመር ምስል 
ብዕድ በራምጅ ናይለ ከስሰን 
አጅህዘት እንዴ ትመሳኔት እግል 
ትሄርር፡ እት አፍያት ወቀነብያት 
ለገብእ ወራታት ሐርስ ዘርእ-
ዕጨይ እግል ልትደቀብ፡ አግቡይ 

ለመድ እት ንዙም ወራታት ሐርስ 
ዕጨይ-አስል እብ ዕልማይ አግቡይ 
እንዴ ትደቀበ እግል ለአተላሌ፡ 
ምስል ወራታት ሸቲል እበ ናስብ፡ 
ሽዑር ምልክየት ዕጨይ እት ሸዐብ 
እብ ዓመት፡ እት ደረሰ ህዬ እብ 
ፍንቱይ እግል ትትወቀል ተዕቢኣት 
እግል ልግበእ፡ ፍገሪት ለልሀይብ 
ወራታት አትሐዳስ ሸቲል እግል 
ልግበእ፡ ምን መርከዝ ሸቲል አስክ 
ሐቆ ሸቲል ዕጨይ ለተአተላሌ 

መራቀበት ሰብ ቅድረት እብ ንዛም 
እግል ትግበእ - ለልብል ወብዕድ 
ምህም አረእ ወፊናታት ትቀደመ።

ተቃሪር መነዘመት መጅልስ 
ቅራን ክምለ ለሐብሩ፡ ቅያስ 40 
ምእታይት ምን ምድር እዲነ፡ 
እብ ህማር ትርበት ድሞዕ ለሀለ 
እት ገብእ፡ እት ክል ካልኢት ህዬ 
ቅያስ አርበዕ ዕጹፍ ሜዳን ኮበሪት 
እግር ለገብእ ርሕብ አርድ ርሹድ 

ወፌርያይ እት ኢመፍርያይ 
ልትበደል። እብ ጀሜዕ ህዬ፡ 100 
ሚልዮን ሄክታር ለርሕቡ ፌርያይ 
ምድር፡ እት ክል ሰነት ዲብ ሰቦት 
አው ባዶብ ልትቀየር ሀለ።

“ጋብሆት ሰቦት ወጀሐር እግል 
ሚ አትሐዘ?” ለልብል ሰኣል እት 
ፍክር ክል ነፈር ጀብብ ገብእ። እለ 
እነብረ ለህሌነ እዲነ፡ እብ ሰበብ 
ለትፈናተ አዳም ለከልቁ ወጠቢዐት 
ለትጀብሩ አሽየእ ሓለት ጀወ ዲብ 

ትትባደል ትሄርር ህሌት። እሊ 
መትባዳል ሓለት ጀው፡ ለአግደ 
አስባቡ ምን ሐፋነት ለመጽእ ሰበት 
ቱ፡ ሐፋነት ወተውነት ህዬ እግለ 
እት ምድር ለነብሮ ውላድ አዳም፡ 
ሔዋናት ወብቅል እት ጨቅጥ ክም 
ልትካረው ትወዴ። 

እለ ሐፋነት ትደቀበት ዲቦም 
ምን ገብእ ህዬ እንዴ ሞተው፡ 
አተላላይ ታርፌሆም እት ብቆት 
ልትካሬ። ከምድር እግል ትትነበር 
ገብአት ምን ገብእ፡ ወድ አዳም 
ጀለ መንበረት ኖሱ እግል ልራዕየ 
ሀለ እግሉ።

መሰለን፡ ለሰቦት ኖሱ ኢዳፍዐየ 
ምን ገብእ፡ እት ክል ሰነት ቅብለት 
ወግብለት ዐለም እትጅሃት አስኩ 
ዲብ ተአላይም፡ ምድር ብዞሕ 
እግል ትውሐጥ ወምን ገማል እት 
ዐባር እግል ትቀይሩ ትቀድር። 
ለአስሐባብ ባዶብ ሕያያም ክም 
በዱ ወዴ። ሕያያም ሐቆ በደው 
ህዬ፡ ምዔሸት አዳም እት ብቆት 
ትትካሬ። በደ ሔዋናት ወብቅል፡ 
ምስል ክሳር አዳም ሰበት ልትጻበጥ 
ህዬ፡ አዳም’መ ህቶም ሐቆ ሰርተው 
እት ሰኔት ኢነብር።

ውላድ አዳም እግለ እት 
ፈዬሕ ትመጽእ ለህሌት ሰቦት 

ወህተ ለትሰብበ ጀሐር፡ እብ ሸቲል 
ዕጨይ፡ ካራር ትርበት ወተድበሮት 
ማይ ቱ ለዳፍዐ። ሕኩመት 
ኤረትርየ ህዬ፡ ሐቆ ሕርየት 
ለአትበገሰተ ፊራሮ ደረሰ ከረም፡ 
ወአዜ ኩሉ ገቢል ወቅዋት ድፍዑ 
ተልየ ለህለ ስትራተጅየት ሕፍደት 
ማይ ወትርበት፡ ክምሰልሁመ ሸቲል 
ዕጨይ፡ እሊ ጀሐር ወሰቦት እግል 
ትጋብህ ለሰተተቱ በርናምጅ ቱ።

ገማል ድዋር ሐቆ ህሌት፡ 
ምድር በርድ ወእግል ሔዋናት 
ወአዳም ክሳር ወዴ። ማይ ለሀሌ 
እሉ ወዝላም። ጠል ሐቆ ሀለ 
ህዬ ዕጨይ በዜሕ ወሔዋን ዐድ 
ወከደን። ትርበትመ ትትረሸድ፡ 
ሰበቡ ህዬ ሕያያም ሐቆ በዝሐው፡ 
ትርበት ሽፍረ ትረክብ ወትሰኔ። 

ምን ትርበት ለትአነብት ዕላቀት 
ብቅል ወሔዋናት ህዬ፡ ምን 
ሕድ-ሕደ ዲብ ትትነፈዕ፡ ለናይ 
ጠቢዐት ክለተ ኢትበጥር። ወእብሊ 
አስሐባብ ሰቦት ወጀሐር እብ ቀላል 
እግል ልትከረዕ ቀድር።

እት ምድር አዳም ለከልቀ 
ሐፋነት መቶራት መሳኔዕ 
ወመካይንመ፡ ሐቴ ምነ እግል 
ነአንቅሰ ለወጅበነ ዛህረት ተ። 
እሊ ጋዛት መቶራት፡ ሐፋነት 
ወተውነት፡ ክምሰልሁመ ተናናት 
ሰበት ወዴ፡ እግለ እብ ሀወእ ነዲፍ 
ለምልእት ጠቢዐት ሰበት ለሐምርገ፡ 
እግ’ለ መንበረት ሕያያም በርዱ 
ለሐምርገ። 

እሊ መሻክል ሐፋነት እግል 
ልባሌሕ ወድ አዳም፡ ጣቀት 
ከህረበት እበ ለሸቄ መቶራት ምን 
ተውብ፡ እምበልሁመ ተናናት ምን 
ለሓርብ፡ ወሸቲል እንዴ አብዘሐ 
ድዋራቱ ዲብ አክደር ምን በድሉ፡ 
ጀሐር ወሰቦት ኢለአስሐብበ። 

ምድር ኤረትርያመ ክፋል 
ምን ሰቦት እዲነ ሰበት ቱ፡ እብለ 
እትብጉሳመ ለህሌነ ስትራተጅየት 
ገማል፡ ሻርዖት ወካረሮት፡ 
ክምሰልሁመ ዐቂብ ማይ እት 
ከዛናት ኢዳፍዐነ ምን ገብእ፡ ሐቆ 
ስኒን ብዞሕ ለዲብ ተአላይም 
ትሄርር ለህሌት ሰቦት ወጀሐር 
እግል ትውረረነ ትቀድር። ክል 
ደውለት ህዬ እብ ጀሀተ ዳፍዐት 
ምን ገብእ፡ ሰቦት እግል ትትሀወን 
ወጀሐር እግል ትስረት ትቀድር።

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ

ሕዱግ ስሌማን
ሸባብሸባብ

ልእከት መትሐራር መዲነት ነቅፈ እግል ሸባብዶ/ር ዑመር ዑስማንዶ/ር ዑመር ዑስማን

ወድ አዳም ምን ሚ ልትወለድ 
ለትብል ሰኣል ቀላል ተ ለትመስል። 
አዳም አዳም ወልዱ መ ተእሪክ 
ትቤ ምን ገብእ ህዬ ሰኒ ወአማን 
ትከብድ። አዳም እምበል ተእሪክ 
ሚ ጅንስየት ወተርጀመት ለበ 
ሐያት እግል ተሀሌ እሉ ትቀድር፧ 
ወድ አዳም ሀለዮቱ እብ ተእሪክ 
ቱ ለገርም። 

ተእሪከ ኣመሮት ህዬ ታምም 
ነፈር ወዴከ። እግልሚ ተእሪኩ 
ለኢለአምር ነፈር ምስተቅበል 
እግል ልሰትት ኢቀድር።

ከሕነ ሸባብ ኤረትርየ ለዔማት 
ሕርየትነ፡ ሀለዮትነ ወደማነት 
ምስተቅበልነ ላቱ ተእሪክ ንዳልነ 
ነኣምሩ ወንድረሱ፡ መርበይነ ህቱ 
ሰበት ገበአ፡ እቡቱ ለእንገርም 
ወእቡቱ ለንትሰሜ። ምስል 
ተእሪክ ንዳግም ለንእገይሰ ህሌነ 
ገበይ እግል ትብረህ።

ከለ እግል ስስ ወሬሕ ሐንቴ 
ከርዶን እስትዕማር ለዐለት ነቅፈ 
እብ ደሚርነ ወቀድረትነ ምን 
ገብእ እንዴ ግስነ እብ መትዛያር 
ምስለ ንትሃጀከ። ተእሪክ አበውነ 
ወአብዕቦታትነ፡ ሐውነ ወሐዋትነ 
እግል ተአስእለና ቱ። ዕርቅ፡ 
ጽምእ ሰፈረ፡ ጅራሕ ወእስትሽሃድ 
እግሉ እንዴ ዳለው መቅጠን 
ለወደው ምናድሊን እብ ደሚርነ 
ንሰውሮም። 

ሚ ተ ገብእ አርወሐት ለቦም 
ውላድ አዳም እት እንቶም 
ክምሰልሀ እግል ልግበኦ ለወዴቶም፧ 
እት ቤቶም ምስል ዕያሎም እግል 
ልንበሮ፡ ካርጅ እንዴ ጌሰው ክም 
ምራዶም እግል ሊደው ምን 
ካርዖም ዐለ፧ እሊ ክሉ ተሐድያት 
እግል ልክሀሎ ለወደዮም ሚ ቱ 
እንቤ ምን ገብእ፡ ለበሊስ ሰባት 
እት መባጥር፡ ምራድ ሕርየት፡ 
መትሰባል፡ ምራድ ገቢል ቀደም 
ክሉ ስርዐት ወምን ኣላፍ እብ 
ግራሆም ለመጽእ አጅያል 
ኤረትርየ እት ሕርየት እግል 
ልንበሮ መተምናይ ቱ ለልትበገስ 
ቱ። መትሰባል ወኤማን ትሩድ 
ህዬ ለሐዜ።

ከምን እሊ እንዴ አትሌነ 
ሸባብ ኤረትርየ ምን መትሐራር 
መዲነት ነቅፈ ሚ እንደረስ ወህተ 
ለተሀይበናቱ ልእኮታት ለከስስ 
እግል ልግባእ ቱ። 

እት ንዳል ኤረትርየ ምን 
አጅል ሕርየት፡ መዲነት ነቅፈ 
ሐቴ ዶል ክም ተሐረረት ካልእ 
ዶል እት ሐንቴ አባይ ለይአቴት፡ 
እስትምቡረት እግል ተሕሪር 
ብዕዳት መዳይን ኤረትርየ ተ። 
ክም እሊ እብ ግብአተ እት ንዳል 
ኤረትርየ ምን አጅል ሕርየት፡ 
እሻረት ወመሰል ስኔት እት ገብእ 
ናይ መዕነውየት ውቅል ተረትመ 
ዐለት እለ።

 ከክም እሊ ተእሪክ እግል 
ሸባብ ኤረትርየ ሚ ለአደሮሶም 
እንቤ ምን ገብእ፡ ሐቴ እለ እነብር 
እተ ለህሌነ ወጠን እብ ዐውል 
ቃሊ ወመትሰባል ለመጸአት 

ክምተ እንዴ ኣመርነ፡ ሕነ ህዬ 
ሚ እግል ንውዴ እንቀድር፧ ምን 
እለ እት ወቅት መትሐራር ነቅፈ 
አበውነ ወአብዕቦታትነ ለአርአወ 
ፍርስነት ሚ እንደርስ፡ እት 
እንብል አስተንተኖት ወፍሂም 
ለአትሐዜነ። 

እሎም መሔርበት አክል እሊ 
መትሳባል፡ ዕርቅነ፡ ሰፍረ፡ ጽምእ፡ 
ጅራሕ ወምን አጅል ወጠን 
ወሸዐብ ነፍሶም ፍዘ ለወደው፡ 
እግል ሚ ቱ ገብእ፧ ሕነ ህዬ 
ምን እሊ ተእሪኮም አክልአይ 
ነአምር አው ወረስነ እት እንብል 
መትሐሳር ወታእሪክ ንዳል ሸዐብነ 
ቀዋቀሎት፡ ተእሪክ ወጠነ እት 
ኣመሮት፡ እንዴ ሰደ አሳስ ትሩድ፡ 
ናይ ምስተቅበል እግል ልግባእ 
እነ ሰበት ቀድር ክል ዶል እግል 
ንትናወሉ ለብነ ጋር ቱ።

መዕረከት ተሐሪር መዲነት 
ነቅፈ እት ዮም 22 ወሬሕ ማርስ 
ሰነት 1977 ለአንበተት እት 
ገብእ፡ ለእግል ነቅፈ እት ከርዶን 
ኡቱያተ ለዐለየ ካታእብ 607፡ 
500 ወስርየት ሐቴ ናይ ከቲበት 
1 ወከቲበት 3 ለምን ኣውለት 
አስክ ሳሕል መጸአት ተን ለሻረከየ 
እተ። 

ለእት ዮም 17 ወሬሕ 
ሰብተምበር 1976 ለአንበተ 
ሐድ ስስ ወሬሕ ለጸነሐ ከርዶን 
ነቅፈ፡ አሳስ ተሕሪር መዲነት 
ነቅፈ ወመርበይ እግል ሰውረት 
ኤረትርየ ቱ ለዐል። 

እት መባጥርከ ፍንጌ ክልኤ 
እሳት መትገሳይ። እት ቀበት 
እሊ ከርዶን ብዞሕ ዐጃይብ እብ 
ምናድሊን ኤረትርየ ጃሪ ቱ።

 እት መተአንባት 
ለመዕረከት fh-
86 ለጅንሰ 
እት አምሪከ 
ለ ት ሸ ቄ ት 
ጣኢረት 
አ ቶ ብ የ 
እብ ድድ 
ጣ ኢ ራ ት 

ስለሕ ከቲበት 500 ናይ ዴሽ 
ሸዕቢ እንዴ ትዘበጠት ትከሬት። 
ብዕድ እትሊ ከርዶን ነቅፈ ናይ 
ክቡድ ስላሕ ወአልቃም አፍገሮት 
ወአርመሾት ቅድረት ዴሽ ሸዕቢ 
ትጠወር እት ህሌት፡ ጸቢጥ 
ድፋዕመ ምን መተሐርካይ በሰር፡ 
ምናድሊን እት ዳይም ድፋዕ 
እግል ልትሓረቦ አንበተው።

እት ኣክር ሰነት 1976 
ዴሽ ደርጊ እብ ጀሀት ናሮ፡ 

ሄሊኮፕተራት እንዴ ትነፈዐ፡ 
ኮማንዲስ ለሻረከው እቱ ሐድ 
600 ምእት ለገብእ ዴሽ ካሪ ዐለ። 
እሊ ለእብ ኮሎኔል ክንፈገብርኤል 
ለልትመረሕ ዴሽ፡ መካይዱ ምን 
ዴሽ ሸዐቢ ሰበት ኢተሐበዐ፡ እት 
ናሮ እብ ሰረን ፈሳእል፡ ከቲበት 
607፡ 500፡ 301፡ 1 ወምነ 
እት ግረ፡ ሳሕል ለዐለየ ከፈፍል 
ለትፋገረው ምናድሊን እንዴ 
ጸፈዐዉ፡ መጀርሒኑ ወማይታሙ 
እንዴ ሐድገ አስክ አፍዐበት እገሩ 
እት ልስሕብ ዐቅበለ።

ብዕድመ እት አዋክር ወሬሕ 
ኖቨምበር ሰነት 1976፡ አባይ 
99 ኮማንዶ ምን ጣኢራት 
እብ መደለት/ጀንጠለ እግል 
ልክሬ ምንመ ጀረበ፡ ምናድሊን 
እብ ጥለግ ከላሺናት፡ ብሬን 
ወረሻሻት እት ሰመ እት እንቶም 

ትከበተዎም። ምድር 
ለበጸሐው ህዬ እብ 
አልቃም ወበልሒት 
እመን ነቅፈ 
ትከለሰው። እትለ 
መዕረከት እለ 
ህዬ f-5 ለጅንሰ 
ጣኢረት እብ 

ምናድሊን እንዴ ትዘበጠት እት 
መጣር አስመረ እት ትትከሬ 
ነደት። 

እት ከርዶን ነቅፈ፡ ዴሽ አቶብየ 
እግለ እት ከርዶን ለዐለው ዴሹ 
እግል ነብረ ወስለሕ ለሀብ እብ 
ጣኢራት ልልእኩ ለዐለ ሓጃት፡ 
እብ ሰበት ሀወእ ዶል እት ድፈዕ 
ምናድሊን ልትከሬ አውመ እት 
ፍንጌ ክልኢቱ ለድፈዕ ዶል 
ልትከሬ፡ እት ወክድ ጽልመት እት 

ልሓረቦ ወልትባደሮ ምስል አባይ 
ልትካፎሉ ክም ዐለው ምናድሊን 
ሸርሖ።

እሊ እት ለዐል ለሸረሕነሁ 
መትሰባል፡ ኢመትሐላል ወእብለ 
ህሌት እከ ለልትቀደረከ ወዲ፡ 
እግል ንዳል ኤረትርየ እት ዐውቴ 
ለአብጸሓ ቱ። እሊ ህዬ ለሔሰ 
ዝሕረት ዲመ ላቱ ተእሪክ እግል 
ሸባብ ኤረትርየ ቱ። ወድ አዳም 
እት በሌዕ ወሰቴ፡ ሕርየት ለአለበ፡ 
ወጠንዬ ለልብለ ወረአሱ እንዴ 
ረፍዐ ለገንድል እተ ወጠን ሐቆ 
አለቡ፡ ሀለዮቱ ተርጀመት አለቡ። 
ምናድሊን ኤረትርየ ህዬ አጅል 
እሊቱ አርወሐቶ ፍዘ እንዴ 
ወደው፡ ትርድት፡ ለትትከጀል 
ወእብ ኖሰ ለትነብር ወጠን 
ወሕርየት ለአምጸአው እነ።

መዕረከት ተሕሪት ነቅፈ እተ 
ምን ነአቀብል መራር ወትርድት 
ተ ለዐለት። ለምስል ዴሹ ክርዱን 

ለዐለ ሻለቀ ማሞ 
ተምትሜ ናይ ዴሽ 
ደርጊ፡ ትሩድ 
ወለኢልትሀመል 

ጅንዲ 

ክም ዐለ፡ ምናድሊን ሸርሖ። 
ትሩድ ዐለ ላኪን ምኑ ለልተረዶ 
ውላድ ኤረትርየ ምናድሊን 
ወአማን ለተዐንደቀ ሸዐብ 
ኤረትርየ ተዐወተው እቱ።

 ዎሮት ምነ እት መትሐራር 
መዲነት ነቅፈ፡ እብ ዐመል 
ለትረአ፡ ሸባብ ዮም እግል 
ንውረሱ ለወጅበነ ነባሪ ቃሊ ዴሽ 
ሸዕቢ ላቱ፡ “እት ቀደም እንዴ 
ገአከ ምራሕ፡” “መሰል እንዴ 

ገብአከ እብ መትሰባል አትሓርብ” 
ለልብል መብደእ ምንለ ዐበ 
አስክለ ነአሸ መስኡሊን ዴሽ 
ሸዐቢ፡ ልትመረሖ እቡ ለዐለው 
ፍክር ቱ። ሜርሐት ሐርብ ዴሽ 
ሸዐቢ ለገበይ ንዳል እሰልፍ ኖሶም 
እ ሰበት ጌሰወ ለአሰሮም መጸአ 
ታርፌመ ለናዮም እግል ልውረስ 
ኢተአገመ።

ምን አጅል እት ሐንቴሁ 
ለዐለው ምናድሊን እብ ቀደሞም 
እንዴ ገብአ፡ ቀናብል እደይ 
እት ለአከፍ ወእብ ከላሺን እት 
ልትሓረብ፡ እግለ ለወጀሆም 
ቃእድ ለረአው መንደሊታት፡ ለህለ 
እሎም በክት፡ እሊ ሜርሓዮም 
አስተሽሀደ ምን ገብእ፡ ክምሰልሁ 
እንዴ ገአው መትሓራብ ወእት 
ግራሆም ለህለው ምናድሊን ሽባን፡ 
እለ ፍክር ሓለፎት ሌጣ ተ።

 ክም እሊ ነባሪ እት ሑድ 
ገበይል እድንየ ቱ ለልትረከብ። 
እሊ ደሀብ ላቱ፡ ምን አጅል 
ሸዐብከ ነፍስከ ፍዘ ውድየት 
ወእብ አማን ሜርሓይ ገአከ ምን 
ገብእ፡ ቀደም ዴሽከ እንዴ ገብአከ 
እት እት ሐርብ አቲ ወምርሐት፡ 
እት ክም ገቢል ኤረትርየ ላቶም 
ሑዳም ገባይል ሌጠ ለልትረከብ  
ነባሪ ቃሊ ቱ። 

 ሸባብ ዮም ህዬ ዋጅብነ እብ 
ለትወቀለት ገበይ እግል አግደዮት፡ 
ወዐድነ ኤረትርየ ገጽ ቀደም ክም 
ተአሳድር እግል ወዲ ዲበ ንትፈረር 
እቱ ሄራር፡ ለምህም ጽዋርነ እሊ 
ነባሪ፡ መባጥር፡ መትሰባል ወሰብር 
ለእት መትሐራር መዲነት ነቅፈ 
ለትረአ ልግበእ።

ነባሪ ኣበውነ ላቱ ምስትንክር 
ፍክር ወሐጠር ህዬ ሐቆ 
ሕርየትመ እት ታርፌ ሕርየት 
ላቱ ዋርሳይ እንዴ ተዐደ፡ ዐጃይብ 
እት ሸቄ ከድም ሀለ። ከገድም፡ 
ሕነ ሻባብ ዮም እግል እሊ ነባሪ 
እሊ ንውረሱ፡ ህቱቱ ስብሪት 
አበውነ ወዐብዕቦታትነ፡ ንክደም 
እቡ፡ መርበይነ እግል ልርታዕ 
ወነኣምሩ ለምህም ወቃሊ ተእሪክነ 
ሰበት ገበአ።

መሰል ሐቴ ሐጫር ታመት 
ሕስበት ምን ናይ አፍ ዓዳትናተ። 
ዲብ ቀበተ ለትሐቅፈ ለባበት ወለ 
ትሓልፈ ልእከት ላኪን ልትዓደለ 
አለቡ። መሰል ግምሽ ኢትትበለስ 
- ልእከት እንዴ ጸብጠት ተ 
መመስላየ ለልአፈግረ፡ ለልእከተ 
ህዬ ሰኔት አውመ እኪት እግል 
ትግበእ ትቀድር።

መሰል ንትነፈዕ እት ህሌነ፡ 
እት መትነፍዖትነ እግል ንትደገግ 
ብነ፡ እግል ሚ መሰል እት ከብደ 
ለትሐብዐ ምስጢር ሰበት በ። እብ 
ኢገበየ ሀርበብናሀ ምኒነ ምንገብእ፡ 
መዐነተ ሰበት ትቀይር ም’ነ ሓስባመ 
እግለ ለዐልነ ገበይ እንዴ አወለጠት 
ብዕደት መዐነት እግል ተሀብ ሰበት 
ትቀድር።

ክል ዶል እት ምጅተመዐነ 
ህግየ እግል ትገርም፡ ትትዓረር፡ 
ትትሐ’በክ ወልእከተ እበ ሐጭረት 
ገበይ እግል ተሓልፍ ዶል ትትሐዜ፡ 
እምበልሃመ ክም ግልብብት ዘዐት 
እንዴ ገብአት እግለ ለአምረ ሌጠ 
ልእከተ እግል ተሓልፍ ለልትነፍዖ 
እበ ስለል ሐጫር ወዋድሐት ተ 
መሰል።

መሰል ዓዳት ወሰዋልፍ ዎሮት 
ምጅተመዕ እት ወግም ለኣቴት፡ 
ምስል ድዋሩ ወመንበረቱ እንዴ 
ትመሳኔት ለትገይስ ህግየ ዕግል 
ሰበት ተ፡ ምስል ዘበን ለመጽእ 
ተቅዩር ወለልትርኤ በደ ዓዳትመ 
እግል ተሐንፍል፡ መርበይ እግል 
ባሕሲን ለትገብእ ህግያተ።

ምናተ አስል እለ ብዞሕ 
መሳጢረ ላተ ህግየ እንዴ ተአየሰ 
እበ ለሐንፈለየ፡ መዐነተ ለፈሰረ 
ወምን ግም እት ግም እግል ትትዐዴ 

ማይ ሐድ 71% ምን አርድ 
ጸብጥ። ማይ ዲብ ምሒጣት፡ 
አብሑር፡ አንሃር፡ መራታት 
ወዐወሊ ልትርከብ። እምበል 
እሊመ ማይ እት ረአስ አድብር 
ውቁል እብ ሸክል በረድ፡ ዲብ 
ፍደእ እብ ሸክል ተን (ሃፈ)፡ 
ዲብ ምድር ህዬ እብ ሸክል 
ጠላለት ልትረከብ። ማይ ለአግደ 
አሳስ ናይ ሐያት ቱ። ህቱ እግል 
ኖሱ አርወሐት አለቡ። ምናተ 

አርወሐት እምበልሁ ኢትነብር።
 ዲብ ምሒጣት 

ለልትረከብ ማይ ሐድ 1.35 
ቢልዮን መከዐብ (መሰለስ) 
ኪሎምትር ገብእ።

 ፍይሔ ናይ ምሒጣት 
ሐድ 362 መልዩን ኪሎምትር 
መረብዕ ገብእ።

 ዲብ ቀበት ምሒጣት 
ለልትረከቦ አድብር ምነ ዲብ 
ምድር ለልትረከቦ አድብር 

ልትወቀሎ። መትወቃል ናይለ 
ዲብ ምሒጥ ሰላም ለልትረከቦ 
አድብር ሐድ 10,205 ምትር 
ገብእ እት ህለ፡ ለትወቀለ ደብር 
ኤቨረስቲ 8,848 ምትር ምን 
ጠፋሐት በሐር ቱ።    

ለትደሀረት አካን ዲብ ምሒጥ 
ሰላም ለትትረከብ እት ትገብእ፡ 
ቻለንጀር ዲፕ ትትበሀል። እለ 
አካን እለ መትደሃረ 10,920 
ምትር ምን ጠፋሐት ምሒጥ 
ገጽ ተሐት ተ።

ቀልብ ደረሳይ እብ ነሳሐት 
ልጥዕም

• ዲመ ግብኦ ሰብ ወቀይ 
ወጸገም

• ጀላብ ምራድኩም 
ወኤታንኩም ሕፍን ካይዶ 
ወህደም

• ግራ ኢትትዋለቦ 
እምበል ሄራር ገጽ ቀደም

• መልሀይኩም ክታብ 
ልግበእ ወእት እዴኩም ቀለም

• ገበይ ሕሜት ትሳረሮ 
እምበል ገበይ ዕልም

• ደሐን እዬኩም ትሳሮረን 
አከይድስ ወጥልም

• ቀልብኩም እብ ነሳሐት 
ልጥዕም

አጥዐሚቶ ደረሰ!አጥዐሚቶ ደረሰ!
አ ሚ ረ ፡ 

ሕነ ዋልዴነ 
ለ ዐ ለ መ ው ና ተ 
ደዐ “ያረቢ 
እት እምትሓን 
ኢ ት ኣ ቴ ነ ” 
ትብል። ምናተ፡ 
ምደርሲነ  ከም 
ዶል እት 
እ ም ት ሓ ን 
ኡቱያምነ ህለው። 
ምን 1ይ ፈስል አስክ እለ ዶል እብ ጀርቤ ወዶል እብ እምትሓናት 
አርወሐትነ ፈግረት ዛቱ።

ሰለመት፡ እሊ እምትሓናት ናይ አፍሱል ለሐይስ ቤለው ከረ 
አርከ ሑዬ። ክሊ ለሐልፈ አፍሱል ለከምክም እምትሓን ዐቢ እት 
12 ፈስል  መጸከ ቤሌነ። ላመ ስሜቱ ክምሰለ ከባደቱ ክብድት 
ወፍንቲት ተ “ማትሪክ” ልቡሉ ቤለ ከአስአሌነ። 

አሚረ፡ አ. . . ላ እንቲማዲ! ማትሪክ እንዴ ሐለፍከ ኮሌጅ ዶል 
ተአቴመ እሊ እምትሓኖም እት መሸንገልከ ሀለ ቤለው። 

ሰለመት፡ ኮሌጅ ትበይ፧ ለእምትሓናቶም ዛቱ ዲብ ኮሌጅ 
ልትመክረህ ልብሎ ዐለው ለሐውነ ለዲበ ኮሌጅ ደርሶ ህለው።  

አሚረ፡ ያሬት መድረሰት እምትሓናት ለአለበ ምን ተዐሌ። 
ሰለመት፡ ስምዒኒ አሚረ ሕቼ፡ እሎም ምደርሲነ ለደዐ ለያረቢ 

እት እምትሓን ኢትኣቴነ ትብል እንዴ ኢልትዐሎመ ዲብ እለ 
ደረጀት በጽሐው መስለኒ።

አሚረ፡ አማንኪቱ መስለኒ። ዲመ ህቶም ሚ ልትሰአሉነ። ዮም 
ሕነ እብለ ሰኣል እግል ነአምትሕኖም ቱ። የለ እግልነ እንዴ 
ጊስናሆም ንትሰአሎም ምነ።

አሳስ ለከረ እግለ ነፈር ሰበት ይህለ፡ 
ምስል ዘበን ለራትዐት መዐነተ ምነ 
እግል ኢተአሸንኬ ፈርሀት ህሌት። 
ሰበት እሊ አምሳላት ትግራይት፡ 
እግለ አጅያል ለመጽእ እት ክቱብ 
እንዴ ተዐደ ሕፉዝ ኢጸንሐ ምን 
ገብእ፡ ምስል ወቅት እግል ልህሰስ 
ከተርጀመቱ ልቀይር አውመ እግል 
ልብዴ ቀድር። ለሔሰ ወሰቆት 
ህግየ ክቱብ ሰበት ገብአ፡ እብ አፍ 
ለትትደገም ዝሕረት ዐዋዲነ ኩለ 
እት ክቱብ እግል ነሐይበ ወቀይ 
ኩሎም ኬትበት ልትጠለብ። 

ምን ገብእ እግልነ ዎሮከ 
እበ ቅደረቱ በሐሱ እንዴ ወደ 
ወተርጀመትለ አምሳል እንዴ ከትበ 
እብ ዕጉላም፡ ሕሱራም ወዳርሳም 
ህግየ እንዴ ትመቃርሐ፡ እት ዎሮ 
ክታብ ምን ልትከምከም ወራትዕ 
መዓኒሁ ምን ልትበርበር ሰኒ ወዐለ። 
በደል ክል ኦሮ እበ ለትመስሉ 
መስሉ፡ አምሳልነ ንዛም ወጸብጠ። 

መሰል ለትብል ዘዐት እግል ኖሰ 
በሐስ እግል ልግበእ እተ ለወጅባ 
ተ፡ እግልሚ እት ክለን ሀገጊት 
ዐድነ ወናይ ግዋሬነ ዎሮት ነቀም 
እቡ ሰበት ነቅም።

እለን ለተልየ አምሳላት እብ 
ክሱስ መሐገዝ ለትበሀለየ አምሳላት 
ተን። እት ምጅተመዐነ መሐገዝ 
አክል አዪ እኩይ ክምቱ ሸርሐ፦

 ሕጉዝ እት አንገቡ ርጉዝ
 ሕጉዝ በሰርታይ ገብእ
 ሕጉዝ ዐምሳት ለሀዴ
 ሕጉዝ ጭዊት ለአተንሴ
 ሕጉዝ ግድእት ከይድ
 ራትዕ እብ እንቆራሩ 

ሰክብ፡ ወሕጉዝ ማይ ግናዘቱ ወርድ
 ሰፍረ ሕጉዝ ልክህለ 

ወጽጋብ ላብብ

ህግየ እብ መሰል ወገበይ እብ ስለልህግየ እብ መሰል ወገበይ እብ ስለል

        ጋድም
1. ዐድነ (ደውለትነ)
4, ሃፈተ፡ ትረበሸ
7 በዐል ኤማን ቱ
8 ሰኒ ፈርሀ
9 እት ስዑድየ እብ ብዝሔ ለፈሬ ጥዑም ፍሬ ዕጨይ
11 ትፈለለት፡ ኢተዐወተት
13 እዋን (ከፈፍል ሰነት)
14 ክርን እብ ዐረብ (ገጽ ግረ)
15 እብ ወለፍ ለትትሰቴ
16 እብ ስካብ ከነው ቤለ
17 ምን ገበይል ሸዐብ ኬንየ
19 የሐፍነ
21 ንየት፡ ሓዚ
23 ጀብር
26 አሬመ፡ ትሸተተ
27 ፍሬ ንህብ (ገጽ ግረ)
30 ኢሰኪብ ላሊ

ታኪ
1 ዎሮ ምን ውቁላም አድብር ዐለም
2 ሖጸት፡ ጨበል
3 ሰኒ ብዞሕ 
4 አንጀሐት፡ ክም ኢልትፈለል ወዴት
5 እግል መርዓት ለልትሀየብ ንዋይ (ገጽ ግረ)
6 ሀብጠ፡ ማይ ገብአ ዲቡ
10 ሰኒ ፋዬሕ
12 ፍኑቱይ፡ ምስል ለኢሀለ
14 ሐቴ ምን ድወል ቀር አፍሪቀ
16 እት ባጽዕ ለልትረከብ ደብር
18 ናሽፍ
20 አጅገረ፡ ህቱ ተዐወተ
22 ምብላስ ሰኔት፡ ውጅህት
23 ምን ከፈፍል ስገ
24 ከራረት፡ ቅርሲስ
25 ሕት አብ
28 አግሀጸ (ገጽ ለዐል) 

ተክተት ዕልብ 2 (ዘህረ)  

1  2  3  4 5  6 

    7      

8      9  10  

  11   12   13  

 14   15   16   

 17  18  19    20 

       21   

22  23  24  25    

26      27  28  

  29    30    

 

ኤ1 ረ ት2 ር የ3  ዐ4 ሎ5 በ ጠ6 

ቨ  ር  ም7 ር ወ ት  ለ 

ረ8 ዐ በ  አ  ተ9 መ ር10  

ስ  11

ት 

ቀ ለ በ12 ት  ሒ1

መሐመድ ዳፍለ

ዐዳጋታት ወሐረከት ገቢል (1ይ ክፋል)
ስወር፡ እብ ክብሮም ጸሃዬ                       ስወር፡ እብ ክብሮም ጸሃዬ                       

ዐዳገ ዶል እንብል፡ ሱግ 
በሀለት ቱ። ሱግ ህዬ፡ እት ክልኤ 
እንከፍሉ። ዳይም ሱግ ወናይ 
ዶሉ ሱግ ህዬ እንብሉ። ዳይም 
ሱግ ክም ሐቴ መዲነት እተ ለሀለ 
ክል ምዕል ለኢለአትካርም አስዋግ 
ኩዳር፡ ደካኪን፡ ቦቴካት፡ ፍረሽ-
እክል፡ ሞላት፡ ውረሽ፡ ፈርመሽያት 
ወብዕድ ለሸምል ቱ።

ለዲብ ክል ብሩር ዐድነ እት 
ሐቴ አምዕል ፍንቲት ለትትወረድ 
ዐዳጋመ፡ ለናይ ዶሉ ሱግ ተ። ሰበቡ 
እት ሐቴ ምዕል ሰበት ትገብእ። 
ዐዳገ ሀበሮ፡ ሐልሐል ወፍሮ እት 
አምዕል ከሚስ፡ ዐዳገ ሐጋት፡ ገለብ 
ወአስመረ አምዕል ሰንበት ንኢሽ፡ 
ዕዳገ መንሱረ ሰንበት ዐባይ፡ ዕዳገ 
ከረን አምዕል አትኒን፡ ዲብ እንብል 
ለሰቦዕ አምዕል ናይ ሳምን፡ ኩለን 

እት ምድር ኤረትርየ ለትፈናተ 
ዕዳጋታት ናይ ምዴርያት፡ ዳሕያት 
ወአስዋግ ዐቢ ልትሐደረ።

ለአምዕሎታት ሑድ 
ወለዕዳጋታት ብዞሕ ምን ገብአ 
ህዬ፡ ክል ምድር ናዩ ምዕል ዐዳገ 
ፍንቲት እንዴ ቀረረ፡ ምን አጥራፉ፡ 
ምን ክል ምድር ብዕድ ወአስክመ 
ምን ድወል ግዋሬ ለልትወረድ 
ዕዳጋታት ዐድነ ክም ሀለ አኪድ 
ቱ። መሰለን ዕዳገ ሀይኮተ፡ ምን 
ምድር ሱዳን ወኤረትርየ ለመጽአ 
አዳም ዐደድ አለቡ።    

እብ ዕን እቅትሳድ ምን ገብእ 
ወመንበረት ገቢል፡ እሊ ለሀደግናሁ 
ዐዳጋታት ሐዞቱ ሰኒ ዐባይተ። 
ክል ሰንዐት ምን ዕዳገ ትትገረህ። 
እት ዐዳገ ልኢትትረከብ ብዳዐት 
ትግበእ ወንዋይ ኢሀለ። ክምሰልሁ 

ምን ዕዳጋታት ንዋይ

መለጀት ኩዳር አፍዐበት

ምን ገብኣቱ እት ዕዳገ ሕምብርቲ 
ምዴርየት ጋለ-ነፍሒ ውዕል እንዴ 
ዐልከ፡ አምዕል ሓሪት ዕዳገ ድባርወ 
ለትትሼቤ። 

ዕዳገ ደቀምሐሬ እንዴ ሐደርከ፡ 
አምዕለ ሓሪትመ ዕዳገ ግንደዕ 
ትትከሬ። እሊ እውህለይ አስክ 
ዐዳጋታት እግል ሚ ቱ እንድቤ 
ምን ገብእ፡ ዲበ ሐቴ ዐዳገ 
ለሐገልካሀ ሰንዐት እተ ካልእ ሰበት 
ኢትትሰአን ቱ። እምበልሃመ፡ እተ 
ዐዳገ ለሐቴ ለኢትዘቤት ምንከ 
ሰዐት አው ንዋይ፡ ካልእለ ምዕል 
ዲበ ዐዳገ ለብዕደት እግል ትትዘቤ 
ምንከ ለሀለ በክት ውቁል ሰበት ቱ፡ 
ላብድ እብ ብዳዐትከ ወንዋይከ ኬን 
ወእንሰር ዲብ አስዋግ ወዐዳጋታት 
እግል ቲበል ትትጀበር።

ገቢል ኤረትርየ፡ መብዝሑ እት 
ብሩር ሰበት ነብር፡ ክል ምድር 
ናዩ ሱግ እት ምዕል ፍንቲት 

እግል ሊዴ ሰበት ቡ፡ አምዕለ 
ዐዳገ እህትማም ውቁል ልትሀየበ። 
ክሳር እክል፡ ሔሳስ፡ ወለፍ፡ ጋረ 
ወልባስ፡ ተናፊፍ ንዋይ፡ መርያት 
ምን አብዕረት፡ አዱግ ወእንሰ፡ 
ክምሰልሁመ መጽዕን፡ ንዋይ 
ተዋብ ክም አጣል ወአባጌዕ ምን 
እሊ ዐዳጋታት ለልትዛበዉ ወእቱ 
ለልአዘብዉ አርዛቅ ቱ።

ሰበት እሊ፡ ዐዳጋታት ዐድነ 
አቅራዱ ወመናፍዕቱ ብዞሕ ሰበት 
ቱ፡ ፍንጌ መዝብየት ወመትዛብየት 
ሐረከት ሕፍን ለትርኤ ዲቡ 
አካናት ናይ ዶሉ ሱግ ቱ። ለምዕሉ 
ለፍንቲት እሉ ክም ሐልፈት ህዬ፡ 
ክመ ዝላም ለጽህየት መሳክቡ 
ብራቁ ጸንሐከ። ወምነ ምዕለ እተ 
ትመጽእ ምዕለ እንዴ ትቤ ህዬ 
ቅፈትከ ትረፌዕ ምኑ። 

እምበልሁመ፡ እበ እሉ አዝቤከ 
አርዛቅ፡ ብዕድ አርዛቅ እግል 
ዓይለትከ ተአተርብ። መትባዳል 
ብዳዐት እብ ብዳዐትመ ዲብ 

ዐዳጋታት ለልትረኤ ዛህራት 
ተጃረት ቱ። ሔሳስ ለቡ እብ መዐር 

እግል ልበድል፡ ጬወት ለቡመ 
ምልእ እብ ምልእ አውመ እብ 
ሐንካሰ እብ እክል እግል ልትባደል 
ቀድር። ላዝም ኢኮን ዐፍሽ እብ 
ዕምለት እግል ለአዝቤ ወልትዛቤ። 

እት ምድር ዎሮት ለፈሬ 
ፈርያት ሐርስ ክም እተይ ጀራዲን 
ዐድነ ላቱ ሐምሌ ወፈዋክህ፡ እትለ 

ዕዳገ እንዴ ወርደ እብ ዐውል 
ረኪስ ሸዐብ ልትዛበዩ ወመሓግዙ 
ለአርሄ። እሊ ሌጠ ኢኮን፡ ብዳዐት 
ምን ንኢሽ እብረት አስክለ 
ትወቀለት እተ ዐዳገ ህሌት።

ምን ቀመማት ክም በርበሬ 
ድቁቅ ወሕያይ፡ ህርድ (ክርክም)፡ 
ሐበት አሰውደ፡ ዘንጀቢል፡ ፈርፈር፡ 
ቱም፡ ሐርጀል፡ እንጣጤዕ፡ ስምስም፡ 
ኮዝበረት፡ ቀጬ፡ ጌሶ ወከርከዴ፡ 
ምን ሐምሌ ካውሎ፡ ቁስጠ፡ እድር፡ 
ከመዶር፡ ጎዕ፡ በሰል፡ ምሉክየት፡ 
ጅርጂር፡ ርጅለት፡ ባምየት፡ 
አስወድ፡ ኩሰት፡ ካውሎ-ፍዮሪ፡ 
ድንሽ ወብዕድ ምኑ ዎሮትከ ክም 
ምራዱ ለአገርህ። እለ እስቤዘት እለ 
ህዬ፡ እግለ ዓይላት ምነ ሳምን እተ 
ሳምን ሓሪት ተአከልአን።

ምን ፈዋኪህመ፡ አራንሺ፡ 
ዘይቱን፡ መንደሪን፡ አቮካዶ፡ 
ለይሙን፡ በናነ፡ ትፋሕ፡ ኩክ፡ 
መንገ፡ ብርጪቅ፡ ግሬን፡ ተመር፡ 
ዐጁር ወብዕድ ከድረዋት ክም 
ምራድከ ትረክብ።

እት ዐዳገ ለበብስ እብ ክል 
አጅናሱ ክም ናይ አንስ መገላብብ፡ 

ብጃማት፡ ፉጣት፡ ቀማይሽ፡ ብሉዛት፡ 
መናዲል፡ ናይ ሰብ ጀላሊብ፡ ዕመም፡ 
ሰረውን ወስዴርያት፡ ልባስ ነኣይሽ 
ወእስእኖታት ለትትሐገል አለቡ።

ምን ዐፍሽ ቤትመ መሽረፈት፡ 
ሰተተት፡ ምግሻሸት፡ ሰፍእ 
ወጀምቢል፡ ተካይብ፡ ዐርቀይ፡ 
ቅለው፡ ኣላት ቡን፡ አግዱር፡ 

ሸሓናት፡ ጣውላት፡ ከራሲ፡ ጅኩክ፡ 
ከባቢ፡ ክምሻት ወመነኪ እት ዕዳገ 
ለኢትወርድ አለቡ።

ዐዳገ፡ እተ ለመጽእ እተይ 
ግረህ ወምድር ቀሪም’መ፡ ፈርያት 
ሐረስቶት ሱግ እንዴ ረክበ፡ ዱቅሪ 
ምስል ዘባይን ለልአትዋጅህ ምሕል 
ተሻሸት ተ። ክም ጣፍ፡ ማሼለ፡ 
ብልቱብ፡ ሽዒር፡ ሽንራይ፡ ዳጉስ፡ 
ምን ብቁልያት አደንገል፡ ዐተር፡ 
ዐይኒ-ዐተር፡ ፋሱልየት ወፉል እብ 
ዐውል ረኪስ ተአገርሁ።

ምን እሊ ሱግ ልባስ፡ እክል፡ 
ወለፍ፡ ክምሰልሁመ እግል ነዳፈት 
ለነፌዕ ክም ሳቡን፡ ሊሊ፡ ኦሞ፡ 
ፈኒክ ወናይ ልባስ እት ትብል፡ ክም 
ምራድከ ትትዛቤ። 

እት ዕዳገ ለይህሌት ግድም ሚ 
ህሌት ገብእ? 

እት ዐዳገ፡ ክል ሓጀት ሰበት 
ህሌት፡ ዲብ ዎሮት ምድር 
ለኢትበቅል እትለ ዐዳጋሁ እብ 
ሼብያይት ምን ምድር ብዕድ 
እት አፍያቱ ትመጽኡ። እትሊ 
ምድር ጎነ ለትበቅል፡ ለትትሸቄ 
ወለትትሰነዕ ህዬ፡ አስክለ ምድር 

ለብዕድ እግል ዝቤ ትገይስ። 
እት ዐዳገ ለሀለ በዳዬዕ እሊ 

ወእሊ ቱ እንዴ ትቤ እግል ተአልፉ 
ኢትቀድር። ሰሩ ፈርያት ቀበት 
ዐድ እት ገብእ፡ ሰሩ ምን ካርጅ 
ለመጽእ፡ ስናዐት ለትፈናተ ጥዉር 
ወዲብ ተጠውር ለሀለ ድወል 
ለትርኤ ዲበ ምሕል ተጀሞዕ 
መጅተመዕ ተ።

ኣድም አብሐሪሽ

ጅግረ ዐጀላት እግል ዝክረት መትባድረት ዐጀላት ገብእጅግረ ዐጀላት እግል ዝክረት መትባድረት ዐጀላት ገብእ
ስወር፡ እብ አብረሃም በየኔ ስወር፡ እብ አብረሃም በየኔ 

እግል ዝክረትለ እት ሐያት 
ለኢህለው መትባድረት ዐጀላት 
ለትነዘመ ብድረ ዐጀላት አቅሊም 
ምግብ፡ ለሐልፈት ሰንበት-ዐባይ 
አወላይት መርሐለቱ ወደ።

እሊ ምን ስጋደት ፎርቶ -ባካት 
ውዛረት እዕላም እግል ልትበገስ 
ለትሐረ ብድረ ዐጀላት፡ ምን 
ፎርቶ፡ እብ መድረሰት በርከ፡ ሽዳ፡ 
ሲነመት ሮማ፡ ሲቲ-ፓርክ፡ ምግባይ 
መክተብ ሕኩመት፡ ባንከት ደም፡ 
እት ፍርቶ ዲብ ለአቀብሎ ለአተሞ 
ወዕለው። ሐቴ ዱረት፡ 3.8 
ኪሎምትር ትገልብብ።

ውላድ ዐባዪ፡ ናይ 128 
ኪሎምትር ለትገልብብ መሳፈት፡ 
33 ዱረት ከለው። አዜ እት 
ዕርፍ ለህለው ምስል ነዋዲ ካርጅ 
ለልተልሀው ሄኖክ ምሉእብርሃን 
ወዩኤል ሀብተኣብ ለብእቶም ገሌ 
መትጃግረትመ ሻረከው። ህቶም 
ዲብ ለዘትለ ጅግራመ ምን ገብእ፡ 
ግዴት ዐለት እሎም።

ረዪም ለዋለ ህጁም እትሊ 
ጅግረ ምንመ ኢትረአ፡ እብ 
ፍንቲት ስጋደት ውዛረት እዕላም 
እግለ መትጃግረት ድቅብት ዲቦም 
ወዐለት። ለብዞሕ ህጁማትመ 
እትለ ስጋደት እለ ትጀረበ። 
እትለ መደት ጎነ ዲብ በቃዐት 
ሰኔት ለሀለ መትባድራይ ዐጀላት 
ናዲ አስቤኮ - ሚልክያስ ማእከሌ 
ህዬ፡ እብ 2ሳዐት፡51 ደቂቀት 
ወ7ካልኢት ተዐወተ። እብ ጌማም 
45 ኪሎምትር ዲብ ሳዐት እት 
ከይድ ህዬ፡ ለበቃዐቱ እብ ፍዕል 
አርአየ።  

ዐውቴሀ ለትነዘዐ ምነ - ራሄል ዘርእሰናይ

እብ ሕድ ለሸብህ ወቅት፡ ናይ 
ብሕቶት መትባድራይ ሄርሞን 
ኢሳቅ ወሮቤል ሀብቴማርያም ምን 
ፈሪቅ ግብለት ደርቡ አተው።  

አስክ እለ እት ጅግረ ውላድ 
እንዴ ትጨመረየ ድኢኮን፡ እብ 
በይነን ጅግረ ለኢትረተበት እለን 
አዋልድ፡ ናይ 86.7 ኪሎምትር 
መሳፈት እተ ትባደረየ። እለን 
ስጋደት ፎርቶ ለአተልሀሰተን 
አዋልድ፡ እብ ምልሃየን አንበተየ። 
ለስጋደት ክም ተረደት ዲበን ህዬ 
ፈነጥር እንዴ ገብአየ ጅግራሀን 
አተላለየ። ምስል ውላድ እብ 
ስሒብ ሄረርክን እንዴ ትበሀለያመ፡ 
ገሌ መትጃግረት እብ ቀራር 
መመቅረሐትለ ጅግረ በረ ምን 
ብድረ እግል ልግበአ ተሐከመየ። 

እሰልፍ ለስጋደት እንዴ ጣየመት 
እት ርሽመት ለአወልወለት ህዬ፡ 
ምን ናዲ ደንደን ራሄል ዘርእሰናይ 
ዐለት። ኩለ ጅግራሀ ክም 
አትመመት ህዬ፡ “እብ ርያድዪን 
ውላድ ስሕብት ዐለት!” እበ 
ትብል ሸክወት፡ ደረጀተ ትነዘዐት 
ምነ። መትጃግራይት ናዲ ሰራይር 

ሳዋ ሲዶና ሀብቶም ህዬ፡ ዕውትት 
ናይለ ጅግረ ገብአት። ሄርሜላ 
ሳይሞን ምን ፈሪቅ ግብለት፡ ሮዚና 
ብርሃኔ - ናዲ ዐጀላት አራግ፡ 
ካልኣይት ወሳልሳይት አተየ። 
እለን መትጃግረት እት ሳዐት 
እብ ተቅዪም 33.73 ኪሎ-ምትር 
እት ሰውገ፡ እብ 2ሳ፡34ደ፡13ካ 
አትመመየ። 

እምበል እሊመ፡ 90.4 ኪሎ-
ምትር ለገልበበው መትባድረት 
ዐጀላት ካልኣይ ዲቪዝዮን 
(ጁንየር)፡ ለትረዬሕ ትልህየ 
አርአው። እሊ ጅግራመ እብ 
ፍንቱይ ለዋሌት መጅሙዐት 
ለኢትረኤት እቱ ዲብ ገብእ፡ እብ 
2ሳ፡7ደ፡39ካ፡ እብ ዐውቴ ነፈር 
ናዲ ደንደን - ዮናታን ቴድሮስ 
ተ’መ። ወድፈሪቁ እግል ዮናታን፡ 
ሚካኤል ዳንኤል ወመትባድራይ 
ኤሪቴል - ኑፍታሌም ኤፍሬም፡ 
ደርቡ ለአተው ዐለው።

ሐር እግለ ካይዶ ዐለው 
በክት ለኢተሀይብ ጅግረ ለወደው 
መትባድረት ሳልሳይ ዲቪዝዮን’መ፡ 
እት ነፍሰ ለምዕል ትጃገረው። 

እት መሳፈት 60.32 ኪሎምትር 
ህዬ ትጃገረው። መትጃግራይ 
ፈሪቅ ‘ትጽቢት’ አሚኔዳብ 
ወልደዮሀንስ ህዬ፡ እብ ተቅዪም 
41.9 ኪሎምትር እት ሳዐት ዲብ 
ልትፌተት፡ እብ 1ሳ፡26ደ፡16ካ 

ተዐወተ። ደርቡ ለአተው ሰቦዕ 
ወ24 ሳንየት ለትደንገረው ምኑ 
ምን ፈሪቅ ጎዳይፍ - መርሃዊ 
መሓሪ ወመትባድራይ ምስላም 
- ሄርሞን አብረሃም፡  2ይ ወ3ይ 
አተው።

እንትበህ ለልአትሐዝዩ ጋርእንትበህ ለልአትሐዝዩ ጋር
* ፈደረሽን አቅሊም ምግብ፡ ለጅግረ ዲብ ስጋደት ፎርቶ ክም ተምም 

ወዲሁ፡ እግለ መትጃግረት ለልአተርድ ወበቃዐቶም ለልአርኤ ሰበት ቱ፡ 
ሐምዴ ትወጅቡ። ግረ እላመ ክምሰልሀ ምን ልትነዘም፡ ፍገሪት ሰኔት 
ትትረከብ ምኑ። 

* አዋልድ ህዬ፡ አስክ ምዶል ቱ ምን ጅግረ በይነን እንዴ ተሐረመየ፡ 
ክተር ጅግረ ውላድ እግል ልግበኣ ቱ? ጅግራሀን ተአክር ወትሽፈግ፡ 
ትሕመቅ ወትሒስ ዲመ በይነን ምን ገብእ እከን ወሔሰ፡ ህተን ጅግራሀን 
ወአተረደየ ወምነ እብ ውላድ ትሰሐብክን እንዴ ትበሀለየ ለመጽአን ሸካዊ 
ወደሐነየ።

እትለ ጅግረ ማሌ-ሰንበት ዐባይ፡ እብ ውላድ ትሰሐብክን እንዴ ትበሀለየ 
እሰልፍ ብርኽቲ ፍስሃዬ ምን አራግ፡ ወሐሬመ አወላይት ለፈግረት ራሄል 
ዘርእሰናይ! እግል አክል አዪ አምታር ወኪሎሜተራት ህዬ ትሰሐበየ? 
ናይለ አወላይት እንዴ ፈግረት ዐውቴሀ ምኑ ለትሐረመት ራሄል ህዬ፡ 
እግል ሚ ቱ ስሕብት ሐቆ ዐለት ምን ሰልፈ እንዴ ተሐበረት ምነ ትልህየ 
ኢትጠረዘት? ምስል ውላድ ምን ልስዕየ ህዬ ዝያደት ረበሐ ወልተረደ፡ 
ታክቲካት ትልህየ ለአምረ ወልትዐለመ። ሰበት እሊ፡ አዋልድ ምን ሐምያት 
እግል ልድሐነ ጅግራሀን በይነን ትትፈንቴ እለን።

ናዲ ኒውካስል፡ ሐቆ 65 ሰነት ካስ ልትሆገልናዲ ኒውካስል፡ ሐቆ 65 ሰነት ካስ ልትሆገል
**አሌክሳንደር ኢሳቅመ፡ ዐውሉ ልትወቀል****አሌክሳንደር ኢሳቅመ፡ ዐውሉ ልትወቀል**

ኒውካስል፡ ምሴት ሰንበት ዐባይ 
እግለ ሜርሓይ ፕሪመርሊግ ለሀለ ፈሪቅ 
ሊቨርፑል እንዴ ቀልበ፡ ሐቆ 65 ሰነት 
በሀለት ዝያድ ሰር ዘመን ምን ካስ 
ሕሩም እንዴ ዐለ ካስ ነሃየት ካረባኦ 
ፍረቅ ዱለት እንግሊዝ ነስአ።

እሊ ፈሪቅ፡ እት ሰነት 2023’መ፡ 
እት ትልህየ ነሃየት እንዴ በጽሐ፡ 
እት ስታድዩም ዌምብለይ እብ ማን-
ዩናይትድ 2-0 ክም ትቀለበ ልትዘከር። 
ሰንበት ዐባይ ህዬ፡ ደዓም እሊ ካስ ናስእ 

አሌክሳንደ፡ ካስ እት ለሀርስአሌክሳንደ፡ ካስ እት ለሀርስ

መንዴረት ኤረትርየ፡ እት ሜዳን ዌምብለይመንዴረት ኤረትርየ፡ እት ሜዳን ዌምብለይ

ለዐለ ሊቨርፑል እንዴ አድነነ ካስ 
ዐውቴሁ ናስእ ሀለ።

ቀደም ዕርፍ እግል ሊቨርፑል እንዴ 
ተዐሮረ ሰኒ ለተልሀ ፈሪቅ ኒውካስል፡ 
እብ ዳን በርን ቀዴማይ ዕርፍ ጎል ኣተ 
ሽዑሮም ሰመ ዐርገ። ኒውካስል ሐቆ 
25 ሰነት እግል ሰልፍ ዶል ቱ ዲብ 
ሜዳን ዌምብለይ ጎል ረክብ ለሀለ። 

ሐቆ ዕርፍመ እዴ ለዓሊት ምስል 
ኒውካስል ዲብ ተዐሌ፡ እብ ኤርትሪ-
ሽዌደናይ አሌክሳንደር ኢሳቅ ጎል 

እንዴ ደግመ፡ ዔጻት ሊቨርፑል 
ለገርደመ ጎል ወሰከ።  

ለብሩድ ማሲ ዐለ ሊቨርፑል፡ እት 
94 ደቂቀት (ወሱክ ክም ተሀየበ)፡ እበ 
ቅያር ለአተ ፈደሪክ ኬዛ ጎል ሰበት 
ኣተ፡ ሬሕ ምንመ በልሰ፡ ትልህየ እብ 
ዐውቴ ኒውካስል 2-1 ተመት። 

ሐቆ ሰነት 1969 ህዬ፡ ፈሪቅ 
ኮበሪት እግር ኒውካስል፡ እት ቀበት 
65 ሰነት እግል ሰልፍ ኢነቱ ካስ 
ነስአ። እት ሰነት 1955 በሀለት 
ቀደም 70 ሰነት ህዬ ካስ ኤፍኤ 
ናስእ ቱ።

ዐሰብ፡ ጅግረ ወጠኒ ኩረት እገር ዐሰብ፡ ጅግረ ወጠኒ ኩረት እገር 

አግዳም በሐር ተ’መአግዳም በሐር ተ’መ

“ግንራሪብ በሐርነ እግል ዐቦት ኩረት እገር ዐድነ” እበ ትብል ስቅራት፡ 
ምን ዮም 9 ማርስ እት መዲነት ዐሰብ ገብእ ለአስመነ ናይ ሰልፍ ወጠንያይ 
ጅግረ ኮበሪት እግር አግዳም በሐር፡ እት ዮም 16 ማርስ ተ’መ።

እተ መናሰበት፡ አቃሊም ቅብለት ወግብለት በሐር ቀየሕ ለወደወ 
ትልህየ፡ እብ ዐውቴ አቅሊም ቅብለት በሐር ቀየሕ 8 እብ 3 ተ’መት።

እብለ ፍገሪት እለ ህዬ፡ አቅሊም ቅብለት በሐር ቀየሕ እንዴ ተዐወተ ካስ 
1ይ ጅግረ ኮበሪት እግር አግዳም በሐር ነስእ እት ሀለ፡ 2ይ አቅሊም ግብለት 
ወ3ይ ህዬ አቅሊም ግብለት በሐር ቀየሕ እንዴ ገአው ጀዋእዝ ነስአው።

እሊ፡ “ዐስቡይ” ለትብል ስሜት እበ ለልትአመር ክልኤ ደውረት ለዐለየ 
እቱ ወጠንያይ ጅግረ፡ መጃገረት ድቅብ ፍንጌ አቃሊም ክም ትረአ እቱ 
መመቅረሐቱ ሸርሐው።

ርኢስ ወጠንያይ ፈደሬሽን ኮበሪት እግር አሰይድ ጳውሎስ ወልደሀይማኖት 
እግል ኤሪና እተ ሀበየ ሐብሬ፡ ኩረት እግር አግዳም በሐር ምን ሰነት 2008 
እንዴ አንበተት እት አቅሊም ግብለት በሐር ቀየሕ ሌጠ ሕድድት ክም 
ጸንሐ እት ሸሬሕ፡ ምን ዮም ዓመት እንዴ አንበተት ላኪን ክሉ አቃሊም 
እት ናይ ሖል ስታት እንዴ ረተበወ እግል ልትጃገርፕ መምርሕ ህዩብ ክም 
ሀለ ወደሐ።

አሰይድ ጳውሎስ እት ደንጎበ፡ እግል ሰርገል ናይለ በርናምጅ እተ 
አቅሊም ለከድሞ አጅህዘት ሕኩመት ወጀብሀት ክምሰልሁመ ቅያደት 
ምፍጋር ጸሓይ ለወደዉ ዶር ሐመደ።



ኤረትርየኤረትርየ
ለገብአት ደውለት ናይ ኖሰ ነሺድ ወጠን ህለ እግለ፡ ኤረትርያመ እተ 

ክምሰልሁ፡ እለ ለተሌ ኤረትርየ ለትብል ነሺደት ህዬ እብ ለትፈናተ ሀገጊት 
ወጠን እንዴ ተርጀመት ትትነሸድ ህሌት፡ ከእግል ዮም ዲብ ዓሙድ ፈን 
ወዓዳት ክሉ ፈርያተ ጀላብ እግል ለኣምር እላተ ነሹደ እብ ሕበር፡

ሳሌሕ ገመ/ ፋጥና ኣድም ሳሌሕ ገመ/ ፋጥና ኣድም 

1212ገጽገጽ1818ይትይት ሰነት ዕልብ 12 ሰነት ዕልብ 12 አርቡዕ 12 ማርስ 2025አርቡዕ 12 ማርስ 2025

ለተእሪካይ ወሬሕለተእሪካይ ወሬሕ

ውቃው

ነቅፈ እት መደት ተሕሪረ 1977ነቅፈ እት መደት ተሕሪረ 1977

ነቅፈ

ለት
ጸበ
ጠ
ው
 ሩ
ሲዪ

ን 
ዝባ
ጥ

ናደው
ኤረትርየ ኤረትርየ ኤረትርየ
በዐል ደመ ትሸረበ ክሉ ረአሱ
እስትሽሃዳ ዓውቴቱ ልባሱ (2)

እግል ስኒን ሐጠት እት መባጥር
ተኣምሪት ሰባት ተ እለ ምድር
ኤረትርየ ናይ ዝሉማም ሕሽመት
አመርዴተ አማን ክም ትትዐወት

ኤረትርየ ኤረትርየ
አመርዴተ አካነተ ዲብ እድንየ

ሕርየት ለአምጸኣ ኢመትሓላል
እግል ብነ ልክደም ወእግል ዐማር
እግል ትትበኔ ቀደም እግል ኒደየ
ኣማነት ብና ሓሪር ንሰርግያ፡

ኤረትርየ ኤረትርየ
አመርዴተ አካነተ ዲብ እድንየ

3737ይትይት ሰነት ዝክረት መደውሻሽ ናደው እዝ፡  ሰነት ዝክረት መደውሻሽ ናደው እዝ፡ 

ዲብ ታሪክ ኤረትርየ ክል 
ወሬሕ ወክል ምዕል ታሪክ 
ፍንቱይ እንዴ ሰጀለት ተሐልፍ 
ዐለት ወህሌት፡ እብ ፍንቱይ 
ዲብ ታሪክ ንዳልነ ግረ ዶል 
ነአቀብል ዲብ ወሬሕ ሰለስ እብ 
ዶልዶሉ ለትሰጀለ ታሪክ ብዙሕ 
ቱ፡ ገሌ ምኑ 

- ዮም 22 ማርስ 1977 
ለሐቆ ስስ ወሬሕ ከርዶን 
ለተሐረረት ወሐቴ ዶል ክምሰል 

ተሐረረት ካልእ ዶል ዲብ እዴ 
አባይ ለይ አቴት መዲነት ነቅፈ 
ለተሐረረት እቱ ታሪካይ ወሬሕ 
ቱ፡

- ዮም 21 ማርስ 1984 
ለዲብ ጀብሀት ምፍጋር ጸሓይ 
ሳሕል እግል መደት 5 ሰነት 
ሻፍፍ ለዐለ እብ ውቃው እዝ 
ለልትአመር ጄሽ እስትዕማር 
ለትደውሸሸ እቱ ታሪካይ 
ወሬሕ፡

- ምን ዮም 12-19 
ማርስ ካልኣይ ወናይ ውሕደት 
ሙእተመር ጀብሀት ሸዕብየት 
ወጀብሀት ተሕሪር ቅያደት 
መርከዝየት (ሳግም) ለገአ እቱ 
ታሪካይ ወሬሕ፡

- ዮም 19 ማርስ 1988 
ለዲብ ጀብሀት ነቅፈ እግል 
መደት ሴዕ ሰነት ሻፍፍ ለዐለ 
እብ ናደው እዝ ለልትአመር 
ለደውሸሸ እቱ ታሪካይ ወሬሕ።

አክል ሕድ ቀደም 37 ሰነት 
ዲብ እለ ዮም ለዲብ ጀብሀት 
ነቅፈ እግል መደት 9 ሰነት ሻፍፍ 
ለዐለ ወነቅፈ እግል ልጽበጥ 
ወራር ደርብ ወራር ዲብ ለሀርስ 
ፍንጌ ጄሽ አባይ ወምሔርበት 
ተሕሪር ሕሩባት ድቁብ ገብእ 

ሐቆለ ዐለ፡ ጄሽ ሸዕቢ ተሕሪር 
ኤረትርየ ዮም 17 ማርስ ለሀረሰዩ 
ድቁብ ህጁም እግለ ዝያድ 
18አልፍ ቅወት አዳም ለዐለት 
እሉ ወድቁብ ጽዋር ዕንዱቅ ለዐለ 
እብ ናደው እዝ ለልትአመር 
ለደቀበ ክፋል ካልኣይ አብዮታዊ 
ጄሽ ለደከከ ወደውሸሸ እተ 
ወምዲነት አፍዐበት ምን መግዘም 
እስትዕማር ለትባለሐት እተ 
ታሪኻይት አምዕልተ፡

ምነ ዲብ ጀብሀት ነቅፈ 
ወአፍዐበት ሻፍፍ ለዐለ ጄሽ ህዬ 
ለእግል ስኒን ብዙሕ ልመከሕ 
እቡ ለዐለ እስትራተጅያይ ጽዋር 
ለትሰለበ እተ፡ ክምሰልሁመ 

መጦር ንዛም አቶብየ 
እንዴ ገብአው ዲብ 
ጎማት ወምክር ሰዱው 
ለዐለ ዙባጥ እተሓድ 
ሶፌት ለትጸበጠው እቱ፡ 
መጆብ ብየን ድየንፉ 
ለትበሀለ ታሪካይ 
ሐርብቱ ለዐለ፡

ጄሽ ጀብሀት 
ሸዕብየት ዲብ 
መደውሻሽ ‘ናደው 
እዝ’ ህዬ፡ እግል 
መቅደረት ዘብጥ ዝያደ 
ለወቀለ፡ ቀደም ለሀ 

ጽባጡ ለኢለአምር፡ ስለሕ ትሰለበ 
ህቱ ህዬ፡

- 130 ሚሊሜትር 
መዳፍዕ 

- ቢኤም ኤም 21 ሰዋሪክ 
ለሞጥዕ ስለሕ ጸብጥ እት ህለ፡ 

- ዝያድ 50 ደባበት 
ለብእቱ የም አለቡ ጽዋር 
ወመፈጀራትመ ሰልበ፣ 

- እምበል እሊ፡ ዐመልየት 
ተድሚር ናደው እዝ ጀብሀት 
ሸዕብየት እግል ሰልፍ መረት 
ሰለስ ውላድ ካርጅ ጌምየት 
ሐርብ (ሶፌትዪን) ለጸብጠ እቱ 
ታሪካይ ሐርብ ዐለ፣

• ኣጋር ከፈፍል ዴሽ 85፡ 
61፡ 16፡ 70፡ 52፡ 

• ክፈል ዴሽ አስልሐት 
ክቡድ 74፡ 

• እ ተ ክ ም ሰ ል ሁ መ 
ለትፈናተ ሰዳይት ለልሀይበ 
ቅዋት ክምሰል ከረ ስለለ፡ ሀንደሰ፡ 
ሎጂድቲክ፡ ሕክምነ፡ ወእሎም 
ለመስሎ ቅዋት ዲበ ለትየመመው 
እግሉ መባጼሕ ወወቀይ 
ትበገሰው፣ 

• ዲብ እለ ዐመልየት 
እለ ልትፍረረ ቅውስት ጀብሀት 
ሸዐብየት እብ ዓመት 10,400 
ክምሰል ዐለ ናይለ ወቅት ለሀይ 
ተቃሪር ለሐብር።

• ቅወት ጄሽ አባይ ላኪን 
ሐድ 20 አልፍ ዐለ።

እምበል እሊመ ዲብ 
ወሬሕ ማርስ እት ረአስ ሸዐብ 
እብ እስትዕማር አቶብየ ዶብ 
ብዙሕ አካናት በህለት ሕርጊጎ፡ 
እምቤረሚ፡ አቅርደት ወብዕድ 
ዲመ ለኢንረስዑ ጀራይም 
እስትዕማር ለገብአ እቱ ወሬሕ ቱ 
ወሬሕ ማርስ፡

ዲብ ደውሸሾት ዲብ ደውሸሾት 

ናደው ለሻረከ ናደው ለሻረከ 
ቅዋት ጄሽ ሸዕቢቅዋት ጄሽ ሸዕቢ

